
LISTA SKRAĆENICA: 

BD- Brčko Distrikt 
BDP- Bruto domaći proizvod 
BDV – Bruto dodana vrijednost 
BHAS –Agencija za statistiku Bosne i Hercegovine 
BIFX – Indeks bosanskih investicijskih fondova 
BiH – Bosna i Hercegovina 
BLSE – Banjalučka berza 
CBBiH – Centralna banka Bosne i Hercegovine 
CEFTA- Srednjoevropski sporazum o slobodnoj trgovini 
DOB– Dokument okvirnog budžeta 
DSU – Direktna strana ulaganja 
EC – Evropska komisija 
ERS-10- Indeks dizajniran za prikaz rezultata 10 najboljih kompanija listiranih na Banjalučkoj berzi 
EU – Evropska unija 
FBiH- Federacija Bosne i Hercegovine 
FIRS – Indeks investicijskih fondova Republike Srpske 
FISIM – Usluge finansijskog posredovanja indirektno mjerene 
ICM- Indeks cijena na malo 
ITŽ – Indeks troškova života 
JR UIO – Jedinstveni račun Uprave za indirektno oporezivanje 
KM – Konvertibilna marka (meñunarodni standard ISO 4217) 
MMF- Meñunarodni monetarni fond 
MVTEO – Ministarstvo vanjske trgovine i ekonomskih odnosa  
OMA- Odjel za makroekonomsku analizu Upravnog odbora Uprave za indirektno oporezivanje 
OR- Obavezne rezerve 
PB – Platni bilans 
PDV – Porez na dodanu vrijednost 
PIF – Privatni investicijski fond 
PJI – Program javnih investicija 
RS- Republika Srpska 
SASE – Sarajevska berza 
SASX-10- Indeks dizajniran za prikaz rezultata 10 najboljih kompanija listiranih na Sarajevskoj berzi 
SB – Svjetska banka 
SIPA – Državna agencija za istrage i zaštitu 
SMTK – Standardna meñunarodna trgovinska klasifikacija 
SOR – Srednjoročni okvir rashoda 
SRS – Srednjoročna razvojna strategija 
SSP- Sporazum o stabilizaciji i pridruživanju 
SST- Sporazum o slobodnoj trgovini 
SVF – Statistika vladinih finansija 
UIO – Uprava za indirektno oporezivanje BiH 
USAID – Agencija Sjedinjenih Država za meñunarodni razvoj 
 
2006P1- prva polovina 2006. godine 
2006K1- prvi kvartal 2006. godine 
M0 – Rezervni novac 
M1 – Transakcijski novac 
M2 – Novac u širem smislu 
QM – Kvazi novac 
mKM - milioni KM  
g /g – stopa rasta koja podrazumjeva promjenu u odnosu na isti period prethodne godine 
m / m – stopa rasta koja podrazumjeva promjenu u odnosu na prethodni mjesec tekuće godine 

GLAVNI EKONOMSKI POKAZATELJI U BiH 

  2004. 2005. 2006. 2007. 

Nominalni BDP BIH (u milionima KM) 15.786 16.928 19.121 20.687* 
Nominalna stopa rasta (u %) 8,83% 7,23% 12,96% 8,19%* 
Realna stopa rasta (u %)  6,29% 3,92% 6,69% 5,96%* 
Stanovništvo (hiljade) 3.843 3.844 3.855 3.865* 
BDP per capita (u KM) 4.108 4.404 4.960 5.352* 
Broj nezaposlenih u BIH (u hiljadama)   508 516 527 
Prosječne plate u BIH (u KM) 505 539 586 630 
CPI (indeks potrošačkih cijena) - - 6,1% 1,5% 
Konsolidirani budžet BIH **       (u % BDP)   
Prihodi 40,4% 42,1% 44,9% n/a 
Rashodi 38,8% 39,6% 42,0% n/a 
Saldo 1,6% 2,4% 2,9% n/a 
Vanjski javni dug 25,5% 25,6% 21,3% 18,9%* 
          
Novac i krediti      (u % BDP)   
Novac u širem smislu (M2) 43,3% 47,7% 52,7% 59,2%* 
Kreditiranje privatnog sektora 37,3% 44,3% 48,3% 57,2%* 
          
Platni bilans         
Izvoz roba i usluga (u milionima KM) 4.641 5.538 7.019 7.944 
(stopa rasta u %) 22,4% 19,3% 26,7% 13,2% 
Uvoz roba i usluga (u milionima KM) 11.156 12.503 12.700 14.974 
(stopa rasta u %) 7,3% 12,1% 1,6% 17,9% 
Bilans roba i usluga (u % BDP-a)   -41,3% -41,1% -29,7% -34,0%* 
Bruto devizne rezerve          
U milionima KM 3.479,0 4.224,5 5.451,7 6.698,5 
U mjesecima uvoza roba i usluga  4,5 4,2 5,1 5,4 
          
Saldo tekućeg računa         
U milionima KM -2.579 -3.042 -1.597 -2.740 
U % BDP-a -16,3% -18,0% -8,4% -13,2%* 
          
Servisiranje vanjskog javnog duga         
U milionima KM 227 230 270 239 
U % izvoza roba i usluga   4,9% 4,2% 3,8% 3,0% 

* Procjena DEP 
** Izvor:  Centralna banka BiH za prihode, troškove i neto kreditiranje, kao platni bilans;  
Ministarstvo finansija i trezora BiH za vanjski javni dug i njegovo servisiranje. 

1. REALNI SEKTOR  

BDP u 2007 

Direkcija za ekonomsko planiranje procjenjuje da je BDP Bosne i Hercegovine u 2007 godini porastao 
8,2% i na taj način dostigao vrijednost od 20,7 miliardi KM. Pri tome je ostvaren rast u stalnim cijenama 
(po cijenama iz prethodne godine) od 5,96% što je nešto niže od 6,69% realnog rasta ostvarenog u 2006 
godini. Suša u 2007 godini je dovela do usporenja porasta dodane vrijednosti u poljoprivredi. Pored toga, 
povećanje cijena poljoprivrednih proizvoda u svijetu je dovelo do poskupljenja stočne hrane što je u 
konačnici uvećalo troškove proizvodnje i dodatno usporilo rast dodane vrijednosti u sektoru 
poljoprivrede. Ovaj trend bi se u 2008 godini mogao preokrenuti u smislu povećanog rasta ukoliko se 
vremenske neprilike iz 2007 godine ne ponove. Pad proizvodnje električne energije zajedno sa znatno 
umanjenim stopama rasta u rudarstvu i prerañivačkoj industriji su u velikoj mjeri uticali na usporavanje 
porasta BDP-a 2007 godine. S druge strane, unutrašnja trgovina, grañevinarstvo i poslovanje 
nekretninama su najviše djelovali u pravcu ubrzavanja rasta. Ipak to je bilo nedovoljno da otkloni gore 
navedene usporavajuće trendove tako da je nominalni rast BDP-a u BiH umanjen za jednu trećinu (skoro 
pet procentnih poena) u odnosu na 2006 godinu. Obzirom da je inflacija u 2007 godini je bila znatno niža 
od one iz 2006 godine, to je i BDP deflator u toj godini bio znatno niži. Kada se otkloni efekat cijena 
dolazi se do znatno manjeg realnog usporavanja BDP koje je iznosilo manje od jednog procentnog poena. 

Privatna potrošnja i investicije su bili glavni faktori rasta BDP-a sa rashodovne strane. Nasuprot njih, 
saldo vanjske trgovine je u 2007 godini znatno pogoršan. Čak je stopa rasta uvoza po prvi put nakon 
nekoliko godina bila veća od rasta izvoza. Ovo je naravno veoma opasan signal i nastavak sličnog trenda 
bi mogao ugoziti makroekonomsku stabilnost zemlje. Ipak, obzirom da je uvoñenje PDV-a znatno uticalo 
na poboljšanje trgovinskog bilansa u godini njegovog uvoñenja, kretanje stopa rasta izvoza i uvoza u 
suprotnom smjeru u 2007 godini je najvjerovatnije  predstavljalo dio procesa njihovog povratka na 
dugoročne vanjskotrgovinske trendove. Ipak ovdje se postavlja pitanje da li je uvoñenje PDV-a 
promjenilo dugoročna kretanja vanjske trgovine. DEP u svojim procjenama i prognozama polazi od 
pretpostavke da se to nije desilo i da će uskoro doći do normalizovanja situacije u vanjskom sektoru te da 
će stope rasta izvoza ponovo biti veće od uvoznih. Nešto slično se desilo i sa investicijama koje su u 2006 
godini bile u padu. Ekspanzija grañevinskih radova i uvoza opreme ukazuju da je u 2007 godini došlo do 
njihovog punog oporavka. Dakle, ovdje je slično kao i kod trgovine došlo do usklañivanja ka dugoročnom 
trendu rasta. Iako podatci maloprodaje i potrošačkih kredita ne ukazuju na ubrzan porast krajnje potrošnje 
domaćinstava, sve intenzivnije investiranje velikih trgovinskih lanaca najvjerovatnije upućuje upravo na 
to.  

BDP će prema prognozama DEP-a u 2008 godini u realnom smislu rasti 6,2% što je neznatno veća stopa 
od one procjenjene za rast u 2007 godini. Oporavak poljoprivrede pod pretpostavkom normalnijih 
vremenskih prilika u odnosu na one iz 2007 godine bi trebao predstavljati jedan od glavnih faktora 
dodatnog rasta u 2008 godini. U ovoj godini se takoñe prognozira oporavak rasta prerañivačke  
industrijske u RS ali koji u konačnici neće mnogo doprinjeti ubrzavanju ekonomskog rasta obzirom na 
njegov prilično mali udio u ukupnoj dodanoj vrijednosti. Takoñe, u 2008 godini se očekuje dvocifreni rast 
proizvodnje električne energije i rudarstva uz pretpostavku normalne hidrološke situacije i odsustvo 
značajnijih remonta. Kada su u pitanju cijene, pretpostavka je DEP da bi inflacija u 2008 godini trebala 
biti približno 4%. Sa rashodovne strane se očekuje se nastavak visokog nominalnog i usporenog realnog 
porasta finalne potrošnje i investicija u 2008 godini. Važna promjena u odnosu je 2007 godinu je 
poboljšanje trgovinskog bilansa uz stopu rasta izvoza veću od stope rasta uvoza čime bi se vanjska 
trgovina ponovo našla na liniji svog dugoročnog trenda. 

Industrijska proizvodnja – prepolovljen rast  

Industrijski rast BiH je u 2007 godini više nego prepolovljen u odnosu na prethodnu godinu. Naime, 
fizički obim BiH industrijske proizvodnje se u 2007 godini povećao za skromnih 5,6% g/g u poreñenju sa 
12,9% rasta iz 2006 godine. Ovaj ishod je rezultat smanjenja indeksa rasta gotovo svih industrijskih grana 
u oba entiteta meñu kojima je pad proizvodnje električne energije imao najveći značaj. Jedini izuzetak u 
situaciji opšteg usporavanja bila je prerañivačka industrija FBiH koja je u 2007. godini  zadržala relativno 
visoku stopu rasta iz prethodne godine od oko 10% g/g. Posmatrano po entitetima, rast industrijske 
proizvodnje FBiH je usporen za 2,8 procentna poena, dok je industrijska proizvodnja u RS nakon 
dvocifrenih stopa rasta (od 19-20%) iz ranijih godina naglo ušla u stagnaciju tokom 2007. godine (rast 
industrijske proizvodnje RS u 2007. godini od svega 1,4% g/g).  
 
Nepovoljna hidrološka situacija i remonti termoelektrana u RS su prema podatcima DERK-a doveli do 
pada proizvodnje električne enrgije u BiH za 10,4%1. Ovo je bio najznačajniji uzrok usporavanja BiH 
industrijskog rasta u 2007 godini. Naime, imajući u vidu da je rast proizvodnje električne energije u 2006 
godini iznosio 7,3% g/g, dolazi se do smanjenja indeksa rasta od skoro 18 procentnih poena. Pored pada 
proizvodnje električne energije, usporenju industrijskog rasta BiH su dodatno doprinjeli usporen rast 
proizvodnje u rudarstvu i prerañivačkoj industriji i to ponajviše u RS.  
 
Remontima uzrokovan pad proizvodnje termoelektrana u RS od 7%2 je u konačnici doveo do pada 
proizvodnje mrkog uglja i lignita od 13,3%3 u 2007. godini obzirom da se preko 90% njihove proizvodnje 
u ovom entitetu troši u termoelektranama. Pad proizvodnje metalnih ruda u RS rezultat je smanjenja 
izvoza « Mittal » rudnika iz Prijedora u 2007 godini. S druge strane, uprkos ekspanziji grañevinarstva u 
2007. godini, indeks djelatnosti vañenje ostalih ruda i kamena u FBiH je opao sa 164,5 g/g u 2006. godini 
na “svega” 110,8 g/g u 2007. godini iako ova djelatnost obuhvata vañenje nekih od značajnih 
grañevinskih materijala (vañenje kamena, krečnjaka i sl). Ovo je bio glavni uzrok usporavanja rasta 
rudarstva FBiH u 2007. godini.  
 
Veliki pad indeksa prerañivačke industrije u RS je doveo do usporavanja na nivou BiH. Glavni uzroci 
stagnacije u RS se nalaze u padu proizvodnje drveta i padu svjetskih cijena boksita koje su se negativno 
odrazile na poslovanje preduzeća « Birač » iz Zvornika. Inače, ovo preduzeće predstavlja važan faktor 
cjelokupne industrijske proizvodnje u BiH. 
 
Prerañivačka industrija  

Porast prerañivačke industrije u oba BiH entiteta zajedno je 2007 godine iznosio 8,6% g/g što je skoro 
uopla niža stopa u poreñenju sa prethodnom godinom. Naglo usporenje BiH rasta je uzrokovano 
zanemarljivim porastom (rast od svega 4,1% g/g) prerañivačke industrije u RS u poreñenju sa ranijim 
godinama kada su ostvarivane stope od preko 20% g/g. Glavni uzroci dramatičnog opadanja indeksa 
prerañivačke industrije u RS su bili pad u proizvodnji drveta i plute, te nagli pad proizvodnje i izvoza 
preduzeća “Birač” iz Zvornika. Kada je u pitanju drvo, teško je bilo očekivati da će se u 2007 godini 
ponoviti rast u od preko 190% ostvaren 2006 godine koji je ponajviše bio rezultat smanjenja sive 
ekonomije uzrokovanom naglim podizanjem nivoa kontrole od strane vlasti RS. S druge strane, pad cijene 
boksita u svijetu je u znatnoj mjeri umanjio isplativost njegovog izvoza, te je za kratko vrijeme preduzeće 
“Birač” od statusa jedne od najuspješnijih preduzeća u RS, pa i cijeloj BiH došlo u situaciju da proizvodi 
gubitak na kraju 2007 godine. S druge strane, prerañivačka industrija u FBiH je 2007 godine nastavila 

                                                           
1 Indeks djelatnosti snadbijevanja el. energijom, plinom i vodom koji je objavio Zavod za statistiku FBiH u 2007/06 iznosi 101,4 
dok je u istom periodu prema procjeni DERK-a došlo do pada proizvodnje el. energije u FBiH od 5,5%. Navedena razlika je u 
slučaju RS-a daleko veća. Naime, indeks pomenute djelatnosti Republičkog zavoda za statistiku RS je za 2007/06 iznosio 94,6 
dok je prema DERK-u u istom periodu došlo do pada proizvodnje električne energije od 17.8%. Ipak, obzirom da se statistički 
indeksi takoñe znatno smanjenjuju u odnosu na prethodnu godinu navedena odstupanja bitno ne remete u tekstu navedeno 
tumačenje ekonomskih kretanja iz ove djelatnosti.  
2 Procjena DERK-a. 
3 Indeks djelatnosti Vañenje uglja i lignita; vañenje treseta u RS u 2007. godini je iznosio 86,7 što znači da je proizvodnja u 
okviru ove djelatnosti je smanjena za 13,3% u odnosu na nivo iz 2006 godine. 

rasti skoro identičnom stopom kao u 2006 godini od nešto više od 10% g/g. Većina dominantnih 
djelatnosti kao što je prehrambena industrija, proizvodnja baznih metala, proizvodnja koksa i naftnih 
derivata, proizvodnja proizvoda od gume i plastike su ostvarile ubrzan rast u FBiH tokom 2007 godine. 
Nasuprot tome, zabilježen je pad indeksa u drvnoj industriji FBiH uključujući i proizvodnju drveta i 
namještaja. Pored toga, značajan pad indeksa je zabilježen u proizvodnji hemikalija i proizvoda od 
hemije, te ostalih nemetalnih mineralnih proizvoda koji uglavnom uključuju različite grañevinske 
materijale (cement, gips i sl). Ovo je veoma interesantno imajući u vidu ekspanziju grañevinskih radova u 
istom periodu. 
 
Proizvodnja hrane i pića u BiH je 2007 godine po svoj prilici rasla usporeno imajući u vidu ubrzan rast u 
FBiH i blagi pad u RS. U mliječnoj industriji su zabilježeni gubitci nekoliko domaćih proizvoñača. 
Glavni uzrok ovako lošeg finansijskog rezultata su bili izuzetno niski prihodi što ukazuje na nizak tržišni 
udio domaćih preduzeća na domaćem tržištu. Visok nivo uvoza mliječnih proizvoda ukazuje na 
ugroženost od strane inostranih proizvoñača. S druge strane, najavljene investicije predstavljaju 
ohrabrenje za budućnost domaće proizvodnje. Naime, u slijedećoj godini se planira podizanje novih 
kapaciteta od 100.000 litara mlijeka dnevno u vrijednosti iznositi 5 miliona KM.   
Proizvodnju hrane i pića u 2007 godini su u velikoj mjeri obilježile investicione aktivnosti preduzeća 
“Perutnina” Ptuj iz Slovenije u oblasti mesne industrije. Ovo preduzeće je u decembru 2007. godine 
otvorilo tvornicu gotovih proizvoda na bazi preradarskog mesa u Brezi sa godišnjim kapacitetom od 7000 
tona. Nova tvornica bi trebala da zaposli 200 radnika. Proizvodnja bi trebala početi u januaru 2008 
godine, a pored domaćeg snadbjevaće i tržišta zemalja iz okruženja. Vrijednost investicije iznosi 17 
miliona EUR. “Perutnina” je još od 2006. godine postala značajan investitor u ovoj djelatnosti kada je 
uložila 20 miliona EUR za izgradnju pogona za obradu peradarskog mesa u Srpcu pored Banja Luke. 
Pored proizvodnje gotovih proizvoda, ovo preduzeće je odlučilo da vertikalnom integracijom obezbjedi 
sirovine za nonootvorene kapacitete u BiH. Tako je u martu 2007. godine ušla je u strateško partnerstvo 
sa preduzećem Poljoprivreda iz Draksenića kod Kozarske Dubice u kojem će uskoro pokrenuti 
poljoprivrednu proizvodnju i uzgoj živine. Zajednička investicija BiH i slovenačkog preduzeća od 4 
miliona EUR bice namjenjena za nabavku mehanizacije, ureñenje poljoprivrednog zemljišta i proizvodnju 
stočne hrane.  
Značajan napredak je tokom 2007 godine ostvaren i kod nekih preduzeća u oblasti proizvodnje keksa i 
čokolade. “Vispak” Visoko je nakon devet mjeseci 2007. godine povećalo proizvodnju za 12 % g/g pri 
čemu je kafa odigrala značajnu ulogu. Ovo je ponajviše bilo rezultat rasta izvoza od 25% u istom periodu. 
Pored toga, u 2007 godini je ostvareno i povećanje proizvodnje u tvornici keksa “Mira” iz prijedora od 
11%. Ova tvornica plasira četiri petine godišnje proizvodnje na inostrano tržište. 
 
Proizvodnja duhanskih proizvoda je zabilježila pad u oba entiteta tokom 2007 godine. Prema PRODCOM 
istraživanju vrijednost prodaje duhanskih proizvoda je u 2006 iznosila 112,3 miliona KM od čega je 
“Fabrika duhana Sarajevo” (FDS) ostvarila preko 100 miliona. Dakle, ovo je ubjedljivo najznačajniji 
domaći proizvoñač cigareta u BiH koji se uspješno natječe sa inostranom konkurencijom. Ako se na 
prodajnu vrijednost domaćih proizvoda doda uvoz od 133,4 i oduzme izvoz od 11,3 miliona KM dobije se 
domaća potrošnja približne vrijednosti od 134,4 miliona KM. Dakle, domaća proizvodnja je uglavnom 
namjenjena domaćem tržištu i zadovoljava manje od polovicu njegovih potreba. FDS je u prvom 
polugodištu 2007 godine ostvarila 9,1 milion KM dobiti, odnosno 4,3% povrata na angažovana sredstva 
preduzeća. S druge strane, Fabrika duhana Mostar je u prvom polugodištu 2007. godine iskazala gubitak 
od 3,3 miliona KM. Zbog blokiranih bankovnih računa FDM je prekinula kontinuiranu proizvodnju 
cigareta tako da se trenutno proizvodi isključivo po narudžbi. Neuspješno poslovanje ove fabrike već 
duže vrijeme (akumulirani gubitak iznosi 9,1 milion KM) je dovelo u pitanje njen budući opstanak. 
Privatizacijski proces kao jedno od glavnih rješenja za opstanak je u 2007. godini ponovno završen 
bezuspješno. Finansijska pomoć Vlade FBiH je takoñe pominjana kao jedno od privremenih rješenja. 
 
Proizvodnja baznih metala je prema PRODCOM istraživanju druga po veličini prodaje najznačajnija 
grana prerañivačke industrije. Ona je u 2007 godini ubrzala rast u FBiH za dva procentna poena, dok je u 
RS zabilježen pad proizvodnje od 15%. Ipak obzirom da se najveći dio ove djelatnosti nalazi u FBiH rast 
proizvodnje na nivou BiH je vjerovatno ostao nepromjenjen u odnosu na 2006 godinu. Ovo je na prvi 
pogled pomalo iznenañujuće obzirom na znatno usporen izvoz željeza, čelika i aluminijuma u 2007 

godini. Ipak, usporenje izvoza je najvjerovatnije dobrim dijelom uzrokovano padom cijena metala u 
svijetu. Pored toga, teško je ponoviti stope rasta iz godina kada se dostizao proizvodni kapacitet 
preduzeća “Arcelor Mittal” Zenica. Kod proizvodnje baznih metala je interesantno napomenuti da iako su 
potrebe domaćeg tržišta veće od domaće proizvodnje ipak se najveći dio (oko 80%) te proizvodnje plasira 
na inostrana tržišta. S druge strane, preko 80% domaćih potreba se zadovoljava proizvodima iz uvoza. 
Značajan dogañaj za buduću proizvodnju baznih metala u BiH je otpočinjanje projekta pokretanja 
integralne proizvodnje « Fenix » radi povećanja godišnje proizvodnje « Mittal Steel »-a iz Zenice sa 
sadašnjih 600 hiljada na budućih 1,9 miliona tona. Puštanje u rad novih postrojenja se očekuje u drugom 
tromjesečju 2008 godine.Očekivana vijednost investicije je oko 100 miliona USD. Preduzeće Aluminij 
Mostar je u 2007 godini proizveo rekordnih 121,7 hiljadu tona aluminijuma. Ipak, uprkos porastu fizičkog 
obima proizvodnje i izvoza, vrijednost izvoza u 2007 godini od 240 miliona EUR je približno ostala na 
nivou prethodne godine zbog opadanja cijene aluminijuma na svjetskim tržištima. Ovo preduzeće je u 
2007 godini uložilo 15 miliona USD u modernizaciju proizvodnje, a za 2008 godinu se najavljuje nova 
investicija od 45 miliona USD u modernizaciju tvornice anoda. 
 
Uprkos ekspanziji grañevinskih radova tokom 2007 godine porast proizvodnje grañevinskog materijala u 
okviru proizvodnje ostalih proizvoda od nemetalnih minerala je zabilježio usporen porast u oba entiteta. 
Pomenuta ekspanzija u grañevinarstvu je uzrokovala povećanu tražnju za grañevinskim materijalom koja 
je na kraju rezultirala porastom njegove cijene na BiH tržištu. Porast cijena grañevinskog materijala u 
BiH je uticao na ubrzanje porasta uvoza nemetalnih minerala od 29% g/g koji je usporio rast domaće 
proizvodnje (povećanje indeksa za oko 40 procentnih poena) u 2007 godini. S druge strane, znatno 
povećane cijene na domaćem tržištu su usmjerile plasman domaćih proizvoda u tom pravcu i na taj način 
usporile rast izvoza. Tako je izvoz nemetalnih minerala rastao 38,7% što je skoro upola sporije nego u 
2006 godini. Rezultat ovakvih zbivanja na tržištu grañevinskoh materijala od nemetalnih minerala je 
prema statističkim podatcima bila stagnacija domaće proizvodnje u FBiH 2007 godine nakon porasta od 
15% prethodne godine. Slična situacija je zabilježena i u RS gdje je došlo do usporenja sa 18% na 7% u 
periodu 2006-07. Na suprot statistici, « Tvornica cementa Kakanj » je u 2007 godini ostvarila rekordnu 
proizvodnju cementa od 707 hiljada tona pri čemu je došlo do dvostrukog povećanja dobiti. Povećana 
cijena cementa je naravno, imala glavnu ulogu u ostvarivanja ovakvog poslovnog rezultata. Profitabilnost 
postojećih cementara u BiH zajedno sa porastom potražnje i postojanjem nalazišta odgovarajućih sirovina 
je privuklo pažnju stranih investitora koji ponovno (nakon cementara Kakanj i Lukavac) iskazuju interes i 
ispituju mogućnosti za gradnju novih cementara u BiH. Španska grupacija Aricam je iskazala konkretan 
interes za gradnju cementare i dobivanje koncesije za eksploataciju nalazišta sirovina (krečnjaka i gline) u 
okolini Prijedora. Trenutno je u toku izrada studije izvodivosti. Pored toga, iskazan je preliminarni interes 
stranih investitora za gradnjom cementare u blizini termoelektrane u Gacku.  
 
Proizvodnja tekstila je zabilježila povećan pad u FBiH sa 13,1% 2006. godine na 22,2% u 2007. godini. S 
druge strane, proizvodnja u RS je u istom periodu zabilježila visok porast od skoro 80% g/g nakon 
značajnog pada od gotovo 50% prethodne godine. Prema PRODCOM istraživanju auto presvlake su 2004 
i 2005 godine činile preko 80% u ukupnoj vrijednosti prodaje tekstilnih proizvoda. Uporeñujući 
PRODCOM rezultate sa vanjskom trgovinom dolazi se do zaključka da je domaća proizvodnja 
nedovoljna da zadovolji domaće potrebe i da je uglavnom usmjerena ka izvozu. S druge strane, domaće 
potrebe (potrošnja) se uglavnom zadovoljavaju uvozom. Konkretno, vrijednost prodaje tekstilnih 
proizvoda je u 2005 godini iznosila 185,1 milion KM. Pri tome je uvoz iznosio 488,4 miliona, a izvoz 
163,5 miliona KM4. Dakle, domaća potrošnja iznosila je oko 500 miliona KM. U 2007 godini je u oblasti 
tekstila realizovano nekoliko investicija. “Prevent” Visoko je u decembru 2007 godine pokrenuo 
proizvodnju zaštitne opreme u Vitkovićima kod Goražda. U početnoj fazi pogoni za proizvodnju rukavica 
i radnih odjela će zaposliti 70 radnika. Do sada je dogovoren izvoz u Skandinaviju i Brazil, a očekuje se i 
ekspanzija na području bivše Jugoslavije. “Vis konfekcija” Gornji Vakuf je nakon privatizacije u 2007. 
godini uspješno pokrenuo proizvodni proces i najavljuje pokretanje novog pogona u 2008. godini. 
Proizvodnja je uglavnom namjenjena za inostrano tržište. Trenutno ova fabrika zapošljava 130 radnika, a 
pomenutim proširivanjem bi se ovaj broj trebao uduplati.  
 

                                                           
4 Vrijednosti uvoza i izvoza se odnose na stavku Tekstil i tekstilni proizvodi HS klasifikacije. 

Proizvodnja celuloze, papira i proizvoda od papira je 2007 godine zabilježila pad u FBiH od 5,6% nakon 
dvostrukog porasta u prethodnoj godini. S druge strane, situacija u RS je bila obrnuta. Ovaj entitet je 
zabilježio značajan rast (17% g/g) u 2007 godini nakon pada prethodne godine (skoro 11%). Prodaja 
domaćih proizvoda prema PRODCOM istraživanju je u 2005 godini iznosila 107,3 miliona KM. Pri tome 
je uvoz iznosio 121,5 i izvoz svega 6 miliona KM, tako da je domaća potrošnja iznosila 227,8 miliona 
KM. Dakle, iako je domaća proizvodnja je namjenjena skoro isključivo domaćem tržištu ona zadovoljava 
tek nešto iznad polovice njegovih potreba tako da se ostatak zadovoljava uvozom. Ipak, u toku su 
izgradnje novih kapaciteta koje bi značajno mogle ispuniti ovaj jaz. “Violeta” iz Gruda počinje izgradnju 
nove tvornice higijenskih proizvoda u 2008 godini. Tvornica će proizvoditi papir a gotova celuloza će se 
uvoziti iz Južne Amerike. Projekat bi trebao trajati dvije godine i po okončanju zaposliti oko 100 radnika. 
“Natron Hayat” je investiranjem 57 miliona EUR krajem trećeg kvartala 2007 godine pokrenuo integralnu 
proizvodnju. Meñutim, preduzeće se na samom početku suočilo sa problemima isporuke celuloznog 
drveta od strane šumskih privrednih društava u FBiH. “Grafička kuća Polet” je krajem 2007. godine 
sagradila novu fabriku kartonske ambalaže u Vogošći koja će nuditi kompletno pakovanje od 
komercijalne ambalaže do transportnog pakovanja u integrisanom proizvodnom procesu. Vrijednost 
investicije iznosila je 15 miliona KM. Ovo preduzeće uglavnom snadbijeva ambalažom preduzeća iz 
konditorske, prehrambene, farmaceutske, hemijske, poljoprivredne i auto industrije. Pored domaćeg 
tržišta, “Polet” je prisutan je u Hrvatskoj, Srbiji, Libiji i Sloveniji. 
 
Proizvodnja koksa i derivata nafte je djelatnost koja sve više dobiva na značaju i koja bi u budućnosti 
mogla predstavljati jedan od nosilaca rasta industrijske proizvodnje i zaposlenosti. U 2007 godini ova 
djelatnost je zabilježila snažan rast proizvodnje u FBiH od skoro 30% koji je uslijedio nakon stagnacije u 
2006. godini. Za takav rezultat je prije svega zaslužan visok porast izvoza preduzeća “Global Ispat koksna 
industrija” d.o.o. Lukavac, koji se oporavio nakon pada u prethodnoj godini. U RS je takoñe zabilježen 
porast proizvodnje od 8,6% nakon ogromnog pada u od 70% u 2006. godini. Za razliku od proizvodnje 
koksa koji je primaran u FBiH, u RS s druge strane ovom djelatnošću prerañivačke industrije dominira 
prerada nafte i naftnih derivata. U 2007 godini je izvršena privatizacija naftnog sektora RS koji je prodat 
ruskoj naftnoj kompaniji “NefteGazInKor” koja je od Vlade RS odkupila 79,9% vlasničkih prava. 
Privatizacija je obuhvatila « Rafineriju nafte Bosanski Brod », « Rafineriju Ulja Modriča » i preduzeće 
« Petrol » koje se bavi maloprodajom nafte i naftnih derivata kroz lanac benzinskih pumpi u RS. Početak 
remonta rafinerije u Bosanskom Brodu je kasnio u odnosu na prvobitne rokove i zakazan je za prvo 
tromjesečje 2008 godine. Prema izjavama zvaničnika Vlade RS domaće gorivo bi se moglo očekivati 
sredinom 2008 godine.  Inače, očekivana vrijednost ovog privatizacijskog ugovora bi prema Vladi RS 
trebala iznositi visokih 979 miliona EUR. 
 
Uprkos usporenom porastu prerañivačka industrija u 2007 godini pokazuje ohrabrujuće trendove po 
pitanju povećanja proizvodnih kapaciteta. Meñu najvažnijim investicijama koje su ili najavljene ili već 
otpočele posebno su značajni pokretanje integralne proizvodnje Mittal-a i Natron Hayat-a, remont 
rafinerije u Bosanskom Brodu, ulaganje Slovenačkog « Cimosa » u livnicu u Zenici, novi kapaciteti 
« Violete », « Preventa » i sl. Realizacija ovih investicija bi trebala obezbjediti visoke stope rasta 
industrijske proizvodnje u budućnosti. 
 
Grañevinarstvo 

Ekspanzija grañevinarstva je zasigurno bila jedan od značajnijih dogañaja koji su obilježili cjelokupna 
ekonomska kretanja BiH u 2007 godini. Vrijednost grañevinskih radova u oba entiteta zajedno je iznosila 
1,3 miliarde KM. Ovo je značilo godišnji rast od 25,5% što je skoro dvostruko veća stopa od one 
ostvarene u 2006 godini. Ekspanzija grañevinskih radova zajedno sa skokom uvoza opreme u 2007 godini 
predstavlja ohrabrujući signal oporavka rasta investicija koje su u godini uvoñenja PDV-a rasle znatno 
nižom stopom. Ipak, nagli porast grañevinarstva je ujedno značio i nagli porast potražnje za grañevinskim 
materijalom koji je rezultirao visokim porastom cijena grañevinskog materijala. Ovo je značajno uticalo 
na profitabilnost domaćih grañevinskih firmi obzirom da se cijena grañevinskih radova unaprijed 
ugovorno fiksira i ne može naknadno korigovati uslijed poskupljenja materijala. Za grañevinsku 
ekspanziju je u FBiH bio najzaslužniji privatni, a u RS javni sektor.  

Izgradnja stambenih i nestambenih zgrada su bile glavni nosioci rasta u FBiH, te cestovna infrastruktura i 
nestambene zgrade u RS. Porast cijena stanova i nekretnina uzrokovan bržim porastom potražnje u 
odnosu na ponudu u proteklim periodima je predstavljao snažan podsticaj ekspanziji u oblasti 
stanogradnje. Ovo se posebno osjetilo u FBiH u kojoj urbano stanovništvo čini znatno veći dio populacije 
u odnosu na RS. Reakcija ponude na visok porast cijena stanova u 2007 godini se odrazila kroz nagli skok 
vrijednosti izgrañenih stanova u FBiH 2007 godine od 43,8% g/g koji je uslijedio nakon stagnacije ovog 
segmenta grañevinarstva u prethodnoj godini. Porast stambenih kredita u RS od preko 90% u 2007 godini 
je morao dati značajan podstrek i u ovom entitetu5. Naime, visok ekonomski rast proteklih godina je 
najvjerovatnije bio jedan od primarnih faktora stambene potražnje u BiH. Pored toga, finansiranje 
potražnje za stanovima u BiH je u velikoj mjeri bilo pod uticajem novčanih priliva iz inostranstva (kroz 
dohodke, tekuće i kapitalne transfere) i stambenih kredita koje plasira bankarski sektor. Obzirom da 
inostrani prilivi po osnovu dohodaka i kapitalnih transfera posljednjih godina uglavnom opadaju ili 
stagniraju, te da tekući transferi rastu veoma skromno, stambeni krediti koji u BiH rastu godišnjim 
stopama 25-30% vremenom postaju sve značajniji faktor stambene potražnje. Porastom od 37% g/g stanje 
plasmana stambenih kredita je na kraju 2007 godine dostiglo visokih 1,4 miliarde KM značajno 
podstičući potražnju za stambenim smještajem u BiH.  
 
Nestambene zgrade su bile glavni faktor rasta grañevinskih radova u 2007 godini. Rast ove grañevinske 
kategorije u FBiH je prije svega rezultat investicija privatnog sektora, dok su u RS javne investicije imale 
primat. Više od 100 miliona KM vrijedna izgradnja nove zgrade Vlade RS u Banja Luci je dala najveći 
doprinos visokom porastu nestambenih zgrada u RS. S druge strane, privatne investicije u oblasti 
izgradnje poslovnih prostora, podizanja novih proizvodnih kapaciteta u prerañivačkoj industriji, ulaganja 
u ugostiteljstvu i trgovini su dominirale izgradnjom nestambenih zgrada u FBiH. Inače ova kategorija je 
2007 godine sama učestvovala sa 57% u ukupnom porastu vrijednosti grañevinskih radova u FBiH od 
22,6% g/g. Porast cijena stanova i ostalih nekretnina, pa prema tome i cijena njihovog izdavanja je 
stimulisao brojne investitore da ulože u izgradnju poslovnih objekata radi kasnije prodaje ili eventualno 
iznajmljivanja. Meñu upečatljivijim investicijama iz ove oblasti u 2007 godini je bio početak izgradnje 
jedne od najviših poslovnih zgrada u regionu Jugoistočne Evrope « Avaz Twist Tower »-a u Sarajevu. 
Izgradnja ovog objekta bi mogla koštati oko 100 miliona KM. Pored toga, u glavnom gradu je otpočela 
gradnja i nekoliko drugih objekata slične namjene čija vrijednost realizacije se kreće 50-100 miliona KM 
kao što su « BBI Centar », poslovni centar «Importane», stambeno poslovni kompleks preduzeća 
« Interinvest » i sl. Visok industrijski rast posljednjih godina je stimulisao gradnju novih i rekonstrukcije 
postojećih proizvodnih kapaciteta. Otpočinjanje projekta pokretanja integralne proizvodnje u željezari 
Mittal Steel iz Zenice vrijedan oko 100 miliona USD je bio svakako jedan od glavnih dogañaja. Pored 
toga, u 2007 godini je pokrenuta integralna proizvodnja u preduzeću Natron Hayat iz Maglaja u čije 
pokretanje je uloženo 42 miliona EUR. Takoñe je otpočela druga faza ulaganja preduzeća Alas 
International-a iz Austrije u Cementaru u Lukavcu. Investicija se odnosi na proširenje proizvodnih 
kapaciteta i uključuje grañevinske radove na izgradnji silosa i drugih zgrada. Vrijednost investicije je 
procjenjena na 45 miliona EUR. Nastavak širenja maloprodajne mreže kroz gradnju tržnih centara je 
takoñe bio značajan faktor porasta nestambenih zgrada u 2007 godini. Završetak preko 100 miliona KM 
vrijedne gradnje najvećeg BiH tržnog centra « Džananović » u Zenici je svakako bio glavni dogañaj kada 
su u pitanju investicije u oblasti trgovine. Pored toga u 2007 godini je otpočeta gradnja novog tržnog 
centra « Merkator » u Brčkom vrijedna oko 53 miliona KM, šoping centra « Hecoprom » u Sarajevu 
vrijedna 35 miliona KM, reprezentativnog « Alta Shoping Center »-a i sl. Konačno, izgradnja i 
rekonstrukcija hotelskih i ugostiteljskih objekata je takoñe uticala na porast kategorije nestambenih 
zgrada. Otpočinjanje rekonstrukcije hotela « Evropa » u Sarajevu vrijedne 35 miliona KM, višestruko 
proširenje smještajnih kapaciteta i izgradnja novih sportskorekreativnih sadržaja u hotelu « Hollywood » 
u Sarajevu, Završetak izgradnje hotela « Vučko » na planini Jahorini se nalaze meñu najznačajnijim 
investicijama u ovoj oblasti. 
 
Saobraćajna infrastruktura je u 2007 godini činila 33% ukupnih grañevinskih radova uz BiH. Pri tome je 
njen značaj bio različit u dva entiteta. Udio infrastrukture u grañevinarstvu FBiH je iznosio 27% odnosno 

                                                           
5 Na žalost nepostojanje grañevinske statistike po kategorijama na ovom nivou rasčlanjenosti u 2006 godini i ranije onemogućava 
precizno izračunavanje doprinosa rastu kategorija kao što su stambene zgrade. 

41% u grañevinarstvu RS. Ovo najbolje govori o važnosti javnih investicija za cjelokupnu djelatnost 
grañevinarstva u BiH. Ulaganja u saobraćajnu infrastrukturu se uglavnom odnose na održavanje postojeće 
i gradnju nove infrastrukture i veoma su fragmentirana po različitim nivoima vlasti. Ova ulaganja su 2007 
godine rasla veoma skromnom stopom u FBiH od 2,7% g/g u poreñenju sa ranijim godinama kada je 
ostvarivan porast veći od 15%6. Dakle, u 2007 godini su uglavnom nastavljene aktivnosti iz prethodnih 
godina bez pokretanja značajnih novih projekata. Konkretno, tokom protekle godine je izgrañeno 7,6 km 
autoputa Sarajevo-Mostar na dionici Visoko-Dobrinje, te su otpočeli radovi na slijedećoj dionici 
Dobrinje-Kakanj. Pored toga otpočela je gradnja prve dionice sarajevske zaobilaznice, te nastavljena 
gradnja zapadnog prilaza Sarajevu vrijedna 7,4 miliona KM. U RS je nastavljena gradnja prve faze 
autoputa Banja Luka – Gradiška, izvršeno ulaganje u obnovu putne infrastrukture u opštini Srebrenica u 
vrijednosti 15 miliona KM, obnova i rekonstrukcija željezničke infrastrukture i sl. 
 
Uprkos opštem porastu grañevinarstva u BiH tokom 2007 godine čini se da velika domaća grañevinska 
preduzeća nisu u značajnoj mjeri uspjela unaprijediti svoj finansijski položaj. Jedan od razloga je svakako 
i povećanje cijena grañevinskog materijala u zemlji. Mnoga od tradicionalnih domaćih preduzeća 
značajan dio svog prihoda ostvaruju na inostranim tržištima Azije i Afrike gdje su u posljednje vrijeme 
bila izložena nepovoljnim kretanjima deviznog tečaja američkog dolara. Finansijski rezultati većine 
velikih preduzeća već godinama iskazuju veoma skromnu dobit i otvara pitanje da li se možda radi o 
eventualnim knjigovodstvenim operacijama u cilju izbjegavanja visokih poreskih stopa. U svakom 
slučaju, konkurentnost domaćih preduzeća se pokazala veoma niskom u slučaju natječaja za izvoñenje 
radova izgradnje sarajevske zaobilaznice. Zabrinjavajuća je činjenica da ni jedno domaće preduzeće nije 
bilo ispuniti uslove koje je postavio inostrani investitor (EBRD). 
 
Maloprodaja 
 
Maloprodaju BiH je u 2007 godini prije svega obilježio znatno niži rast prometa praćen opadanjem stope 
rasta potrošačkih kredita u odnosu na ranije godine. Pored potrošačkih kredita, važan mogući uzrok 
usporavanja rasta maloprodaje je bio porast cijena nafte i naftnih derivata u svijetu koji se kroz usporen 
rast domaće potrošnje odrazio na usporavanje rasta uvoza ove kategorije. Procesi preuzimanja 
maloprodajnih objekata domaćih preduzeća (kroz višegodišnje ugovore o poslovnoj saradnji) od strane 
inostranih partnera su vjerovatno dali dodatni doprinos usporavanju maloprodaje. Pored preuzimanja 
postojećih prostora, 2007 godine su zabilježena ulaganja stranih investitora u otvaranje novih objekata 
trgovine na malo i to najviše u oblasti prehrambenih i roba široke potrošnje. Konačno, privatizacija naftne 
indusrije koja je obuhvatala i maloprodaju nafte i naftnih derivata kroz privatiziranje preduzeća 
“Energopetrol” Sarajevo i Petrol “Banja Luka” je takoñe bila meñu glavnim dogañajima koji su obilježili 
trgovinu na malo u 2007 godini. 
 
Promet maloprodaje uključujući PDV je 2007 godine u BiH iznosio 8,4 miliarde KM čime je ostvaren 
porast od 14,8% u odnosu na prethodnu godinu. Ovom, u poreñenju sa stopom iz 2006 godine (28,9% 
rasta g/g), upola nižom stopom rasta je dodatno pojačan trend usporavanja prometa trgovine na malo iz 
ranijih godina. Zapravo, usporeni porast se desio samo u FBiH čija je stopa rasta iznosila svega nešto više 
od jedne trećine stope iz 2006 godine, dok je rast prometa u RS ostao na nivou iz prethodne godine. Na taj 
način su se entitetske stope rasta konačno približile, te je po prvi u posljednjih nekoliko godina rast 
prometa u RS bio veći od onoga u FBiH.  
 
Jedan od mogućih uzroka usporavanja bi mogao biti znatno usporen porast potrošačkih kredita u oba 
entiteta. Tako je u FBiH jednu trećinu rasta prometa pratila takoñe jedna trećina rasta potrošačkih kredita 
u odnosu na rast ostvaren 2006 godine. U isto vrijeme, slična situacija je zabilježena i u RS gdje je rast 
potrošačkih kredita više nego prepolovljen. Krajnji rezultat je bilo usporavanje rasta potrošačkih kredita 
sa 82% g/g u 2006 godini na “svega” 26% 2007 godine. Drugi važan indikator usporenog rasta 
maloprodajnog prometa u 2007 godini bi mogao biti znatno usporen porast uvoza nafte i naftnih derivata 
koji čine značajnu komponentu trgovine na malo. Naime, visoki porast cijena nafte u svijetu se po svoj 

                                                           
6 Podatci za RS nisu dostupni za periode prije 2007 godine tako da je bilo nemoguće izračunati rast grañevinskih radova u oblasti 
transportne infrastrukture. 

prilici odrazio i na potrošnju u BiH gdje je uvoz 2007 godine rastao svega 5,5% što je znatno manje u 
odnosu na rast od 17% u 2006 godini. S druge strane, znatno ubrzan porast uvoza namirnica (životinje i 
proizvodi životinjskog porijekla, proizvodi biljnog porijekla i prehrambenih prerañevina) je djelomično 
ublažio negativne efekte goriva i maziva na maloprodaju. Preuzimanje objekata odreñenog broja domaćih 
maloprodajnih lanaca od strane inostranih preduzeća iz te branše je po svoj prilici takoñe usporilo rast 
maloprodajnog prometa u odreñenoj mjeri. Konkretno, “Mercator-BH” je 2007. godine sklopio strateške 
sporazume o preuzimanju trgovina namirnicama s tvrtkama Omega d.o.o. iz Živinica, Gekom d.o.o., 
Sarajevo i Gadžo Komerc d.o.o. Ilidža. Slično tome, “Konzum” d.d. je krajem marta 2007 godine godine 
otvorio svoje prve prodavaonice u Hercegovini , što je rezultat postignutog sporazuma sa tvrtkom Mališić 
d.o.o. Čitluk. Konzum je pored sedam maloprodajnih objekata preuzeo i veleprodajni centar, koji se 
nalazi u prodajnom centru "Mališić", površine 3.800 m2. Skoro u isto vrijeme “Agrokor” iz Hrvatske je 
zaključio ugovor o preuzimanju maloprodajnog i veleprodajnog biznisa VF komerca. Na ovaj način je 
maloprodajna mreža Agrokora uvećana je za 15 maloprodajnih objekata VF komerca ukupne prodajne 
površine 17 000 m, koji pokrivaju cijelu BiH, a u 2006. godini ostvarili su promet od 155 miliona KM. 
Bez obzira na efikasnost preuzimanja novih objekata, proces tranzicije je najvjerovatnije rezultirao 
odreñenim gubitkom prometa kroz vrijeme neophodno da se primopredaja objekata izvrši, objekti stave u 
upotrebu, te period početnog uhodavanja. 
 
Uprkos usporenom porastu trgovine na malo, u 2007 godini su otpočeli i realizovani neki značajni 
projekti širenja maloprodajne mreže kroz otvaranje novih tržnih i šoping centara. “Merkator” je otpočeo 
izgradnju novog tržnog centra u Brčkom, dok je u Brčkom za 2008 godinu planirana izgradnja novih 
maloprodajnih objekata preduzeća “Robot” i “FIS”. Pored toga preduzeće “Džananović” je u Zenici 
izgradilo najveći šoping centar u BiH, dok je izgradnja velikog tržnog centra “Hecoprom” u Sarajevu 
takoñe u izgradnji. Navedene i brojne druge investicione aktivnosti maloprodavaca u BiH ukazuju na 
moguće nedostatke statističkog sistema i na neki način negiraju naglo usporavanje maloprodajnog 
prometa.  
 
U prilog mogućim nedostatcima statističkih podataka govori uporedba pokazatelja maloprodaje i finalne 
potrošnje domaćinstava. Osnovna uloga maloprodaje je da efikasno distribuira različita dobra krajnjim 
potrošačima radi finalne potrošnje. Prema tome, finalna potrošnja i trgovina na malo su meñusobno 
povezane i utiču jedna na drugu. S jedne strane, povećanje finalne potrošnje bi se generalno trebalo 
odraziti na povećanje prometa maloprodaje, dok bi efikasnija i rasprostranjenija maloprodajna 
infrastruktura mogla uticati na povećanu potrošnju. U slučaju BiH trgovina na malo posreduje u 
konzumiranju približno 55-60% ukupne finalne potrošnje domaćinstava. Posredovanje se konkretno 
odnosi na:  

• hranu i pića (alkoholna i bezalkoholna),  
• odjeću, obuću,  
• nabavku materijala za održavanje i popravke stambenih prostorija,  
• namještaj, kućanske aparate i pribor za rutinsko održavanje stambenih prostorija,  
• nabavku lijekova,  
• nabavku motornih vozila, te goriva i maziva,  
• nabanku telefonskih i drugih aparata za komuniciranje,  
• nabavku dobara za kulturu, rekreaciju, i zabavu i  
• ostalih dobara za različite namjene. 

Obzirom da su u 2006 godini hrana, piće (alkoholno i bezalkoholno), duhan, odjeća i obuća činili 44,3% 
finalne potrošnje domaćinstava, te da je pored toga transport učestvovao sa dodatnih 9% jasno je da su ovi 
proizvodi morali biti glavni u trgovini na malo. Generalno posmatrajući, statistički podatci o prometu u 
maloprodaji ukazuju upravo na to. Interesantno je istaći da je različit omjer urbanog i ruralnog 
stanovništva doveo do razlika u strukturi prometa trgovine na malo izmeñu dva entiteta. Prije svega, 
dominacija ruralne populacije u RS koja znatan dio prehrambenih proizvoda (oko 24% prema APD) u 
svojoj potrošnji sama proizvodi dovela je do znatno manjeg udjela prometa nespecializovanih i 
specializovanih objekata u kojima se ovi proizvodi prodaju (31% naspram 38% u FBiH). Slično tome, 
veći udio motornih goriva i maziva u strukturi maloprodaje u RS rezultat je povećane potrošnje po 

domaćinstvu ruralnog stanovništva u domenu transporta7 imajući u vidu njegovu fizičku udaljenost od 
urbanih centara u kojima se odvijaju glavne ekonomske i društvene aktivnosti. 
 

Graf 1:  Struktura prometa trgovine na malo u 2007 godini 

 
Izvor: Entitetski zavodi za statistiku 

 
Ipak, najvjerovatnije visok nivo sive ekonomije u ovoj djelatnosti je doveo do toga da se statistički 
podatci o maloprodajnom prometu se razlikuju od podataka finalne potrošnje kako u apsolutnom iznosu 
tako i u strukturi. Naime, zbir kategorija finalne potrošnje domaćinstava koje se konzumiraju 
posredstvom maloprodaje je u 2006 godini iznosio približno 10,1 miliardi KM dok je zvanični promet 
maloprodaje sa PDV-om iznosio svega 7,3 miliarde. U proizvode finalne potrošnje koje distribuira 
maloprodaja ubrajaju se:  

• hrana i bezalkoholna pića umanjeni za 15% (koliko prema APD iznosi proizvodnja za vlastite 
potrebe koja nije predmet maloprodaje),  

• alkoholna pića, duhan,  
• odjeća i obuća,  
• transport (pod pretpostavkom da kupovina prevoznih stredstava i posebno pogonskih goriva i 

maziva čine glavni dio ove kategorije) i  
• ostalo (15% od zbira gore navedenih kategorija za sve ostale neobuhvaćene proizvode). 

 
Dakle, odstupanje je prilično evidentno uprkos mogućoj nepreciznosti prilikom izdvajanja odgovarajućih 
kategorija potrošnje. Hrana, bezalkoholna i alkoholna pića i duhan predstavljaju najveći izvor odstupanja 
čak i nakon umanjenja po osnovu proizvodnje za vlastite potrebe. Naime, prema podatcima potrošnje ovi 
proizvodi su (nakon umanjenja proizvodnje za vlastitu potrošnju) u 2006 godini zajedno iznosili 6,2 
miliardi KM što je znatno više od 3,7 miliarde prometa ostvarenog u vrstama maloprodajnih objekata u 
kojima se ovakve robe prodaju (nespecijalizovanim prodavnicama, te trgovinama na malo hranom pićima 
i duhanskim proizvodima u specijaliziranim prodavnicama). Pored toga, udio hrane, pića i duhana od 
62% u finalnoj potrošnji u kojoj posreduje maloprodaja je znatno viši od 42% ukupnog maloprodajnog 
prometa koji ostvaruju za te robe odgovarajući nespecializovani i specijalizovani maloprodajni objekti. 
Visok nivo sive ekonomije u zemlji je najvjerovatnije bio glavnim uzrokom slabosti mjerenja i procjene 
navedenih proizvoda što je neminovno moralo dovesti do odstupanja vrijednosti različitih izvora8. 

                                                           
7 Izvor: Anketa o potrošnji domaćinstava 2004 godine. 
8 Na primjer, zvaničan iznos finalne potrošnje domaćinstava u 2005 i 2006 godini je rezultat statističke procjene a ne mjerenja. S 
druge strane visok nivo sive ekonomije u zemlji upućuje na znatno umanjen prijavljeni promet u odnosu na stvarno stanje. 

Nasuprot hrani i piću, prodaja u okviru trgovinske djelatnosti motornih goriva i maziva je za oko 100 
miliona KM veća u odnosu na finalnu potrošnju kategorije transporta koja pored goriva i maziva 
obuhvata još i kupovinu prevoznih sredstava, te različite transportne usluge. Pored toga, odstupanje u 
strukturi je još znatno izraženije. Djelomično objašnjenje za ove razlike bi mogla biti nabavka goriva i 
maziva u maloprodaji od strane preduzeća u poslovne svrhe9. Ipak, uprkos odstupanjima, cifre sa obje 
strane ukazuju da trgovina motornim gorivima i mazivima predstavlja jednu od najvažnijih kategorija 
trgovine na malo (15-25% ukupne maloprodaje).  
 
ELEKTRI ČNA ENERGIJA U BiH 2007 
 
Proizvodnja 

 
Pogleda li se elektroenergetski bilans BiH za 2007. godinu,  odnosno količina proizvedene i potrošene 
električne energije, može se konstatovati da BiH vlastitim proizvodnim kapacitetima zadovoljava svoje 
potrebe snadbijevanja električnom energijom.  Ali i pored toga  BiH takoñer vrši i razmjenu električne 
energije ponajviše sa zemljama regiona. BiH pored toga što izvozi  odreñenu količinu električne energije, 
odreñeni subjekti u BiH uvoze električnu energiju iz inostranstva.  Ovdje treba istaći i to da EP HZHB 
uvozi znatne količine električne energije kako bi zadovoljila potrebe potrošača koji su locirani na teritoriji 
koju pokriva ovo preduzeće. Razlog za ovakvu situaciju je razjedinjenost tržišta električne energije na 
nivou BiH.  
Tokom 2007. godine na nivou cijele BiH proizvedeno je ukupno 12 255 gigavat sati- GWh električne 
energije. U ukupnoj proizvodnji električne energije FBiH je učestvovala sa 7285 GWh, dok je udio RS u 
protekloj godini bio 4430 GWh.  
 
Uporedi li se ukupna količina električne energije koja je proizvedena tokom 2007. godine sa ukupnom 
proizvodnjom iz 2006., kada je za isti vremenski period proizvedeno ukupno 13675 GWh, može se 
zaključiti da je na nivou BiH došlo do pada u ukupnoj proizvodnji električne energije od 10,4 %. Pad 
proizvodnje u FBiH iznosio je 5,5% dok je proizvodnja električne energije u  RS  umanjena za 17,8%. S 
obzirom da je količina proizvodnje električne energije u EP BiH veća za 200 GWh u odnosu na 
2006.godinu,  može se konstatovati da je glavni uzrok smanjenja obima proizvodnje struje u FBiH pad 
proizvodnje u EP HZHB. U 2007. godini  EPHZHB proizvela je 1220 GWh struje, što je za 663 GWh 
manje u odnosu na prošlu godinu kada je ukupna proizvodnja iznosila 1883 GWh. Potrebno je takoñer 
istaći da je EPHZHB u skladu sa obavezama prema svojim potrošačima bila primorana da pribavi 2121 
GWh električne energije. EPRS tokom 2007 godine proizvela je ukupno 4430 GWh električne energije, 
od toga 1780 GWh u hidroelektranama što je za 748 GWh manje u odnosu na isti period u 2006. godine 
kad su hidroelektrane locirane na teritoriji ovog entiteta proizvele 2528 GWh električne energije. S 
obzirom da EPHZHB ukupnu proizvodnju vrši u hidroenergetskim postrojenjima, a da je isto tako došlo 
do značajnog smanjenja proizvodnje na hidroenergetskim postrojenjima EP ERS, kao glavni razlog pada 
proizvodnje električne energije u BiH mogli bi se istaći negativni hidrometerološki uslovi tokom 2007. 
godine. Prema podacima DERK-a proizvodnja električne energije u hidroelektranama umanja je za skoro 
30% u odnosu na prošlu godinu. Udio hidroenergetskih postrojenja u ukupnoj proizvodnji električne 
energije u BiH pao je na 34,7% u odnosu 2006. godinu kad je udio hidroenergetskih postrojenja iznosio  
44,3% ukupne proizvodnje električne energije u BiH. 

 
 
 

                                                           
9 Dio ove razlike najvjerovatnije dolazi i uslijed statističkih grešaka u mjerenju obje kategorije. Na primjer, zvaničan iznos 
finalne potrošnje domaćinstava u 2005 i 2006 godini je rezultat statističke procjene a ne mjerenja. S druge strane visok nivo sive 
ekonomije u zemlji upućuje na znatno umanjen prijavljeni promet u odnosu na stvarno stanje. 

Potrošnja 
 

Tokom 2007. godine ukupni obim potrošnje električne energije na nivou BiH iznosio je 11327 GWh. 
Prema podacima DERK-a potrošnja energije u BiH manja je za  za 164 GWh u odnosu na 2006. godinu, 
tokom koje je na nivou BiH utrošeno 11491 GWh električne energije.  
Najznačajniji dio od ukupne potrošnje odnosi se na distributivnu potrošnju koja je u toku 2007. godine 
iznosila 8445 GWh. Pored toga značajan udio u potrošnji električne enrgije zauzimaju veliki kvalificirani 
kupci koji su u ukupnoj potrošnji učestvovali sa 2820 GWh. Od kvalificiranih kupaca treba svakako istaći 
preduzeće Aluminijum iz Mostara koji ima stataus kvalificiranog potrošača i čini % 20 ukupne potrošnje 
električne energije u BiH.   
 
UVOZ –IZVOZ Elektri čne energije 

Tokom 2007. godine ukupna meñunarodna razmjena električne energije (uvoz+izvoz)  iznosila je 4 605 
GWh. To predstavlja povećanje za 252 GWh u odnosu na isti period u prošloj godini kada je 
meñunarodna razmjena električne energije iznosila 4 353  GWh.   

Svi licencirani izvoznici električne energije u BiH tokom 2007. godine izvelzli su ukupno  2 609  GWh 
električne energije , što je za 676 GWh manje u odnosu na isti period prošle godine kad je ukupan izvoz 
iznosio 3 285 GWh. Največi izvoznik električne energije je EP BiH koja je u ukupnom uvozu učestvovala 
sa 1 321 GWh. 

Za razliku od izvoza koji je tokom 2007. godine imao trend opadanja, uvoz električne energije je znatno 
uvećan i iznosio je 1 996 GWh. Ovo predstavlja povećanje uvoza za 928 GWh u donosu na 2006. godine 
kad je ukupan uvoz električne energije iznosio 1 068  GWh. Prema podacima DERK-a najveći uvoznik  
električne energije u 2007. godini je EP HZHB koja je toku ove godine  uvezla  1 195  GWh struje. EP 
HZHB večinu struje uvozi za potrebe preduzeća Aluminij d.d Mostar koji čini 20% ukupne potrošnje 
električne energije u BiH i ima status kvalificiranog kupca. 

Što se tiče trgovine električne energije, BiH je pretežno trgovala sa zemljama regiona. Tu se prije svega 
misli na Hrvatsku, Srbiju i Crnu Goru. Najveći udio u  BiH razmjeni elekrtične energije ima Hrvatska sa 
izvozom od 1 169  GWh, i uvozom od 1 622 GWh.  

RUDNICI U BIH 2007 

Proizvodnja u Rudnicima u BiH za 2007. godinu 

I pored konstantog povećanja proizvodnje uglja  rudnika u BiH tokom posljednjih nekoliko godina, nivo 
proizvodnje nije ni blizu onom prijeratnom kada je u 1990. u svim rudnicima iskopano ukupno 18 317 
755 tona uglja. Rudnici uglja na teritoriji BiH u toku 2007. godine proizveli su  10 826 157 tona mrkog 
uglja i lignita. Ovo predstavlja povećanje proizvodnje u odnosu na prošlu godinu za skoro milion tona 
kada je ukupna proizvodnja uglja iznosila 9 900 177 tona.  

Rudnici u FBiH koji su poslovali nešto iznad prošlogodišnjeg nivoa proizveli su ukupno 6 076 157 tona 
uglja. U proizvodnji uglja na području FBiH učestvovalo je 9 aktivnih rudnika od kojih je največi 
doprinos ukupnoj proizvodnji dao Rudnik Kreka Banovići u kojem je tokom 2007. godine iskopano 1 945 
690 tona uglja. Generalno gledano proizvodnja uglja u svim rudnicima u FBiH bila je na nivou 
prošlogodišnje osim u slučaju Rudnika Breza gdje je u toku 2007 godine zabilježeno najveće povećanje 
proizvodnje. Rudnik Uglja Breza udvostručio je svoju proizvodnju sa prošlogodišnjih 221 951 na 445 013 
tone u  toku 2007.godine. 

Tri aktivna rudnika uglja na području Republike Srpske Rudnici Gacko, Ugljevik i Stanari proizveli su 
ukupno 4 750 000 tona uglja tokom 2007. godine. Ovo predstavlja povećanja proizvodnje uglja na 
teritoriji RS-a u odnosu na 2006 godinu kada je ukupno proizvedeno 4 025 178 tona. Iako ima najmanje 
proizvodne kapacitete u RS Rudnik Stanari bilježi najveći porast proizvodnje  već drugu godinu za 
redom. Naime Rudnik Stanari 2004. godine privatiziran je od strane privatne kompanije EFT, koja je lider 
u trgovini električnom engijom u ovom dijelu Evrope i na taj način postao je jedan od najuspješnijih 
rudnika u cijeloj BiH. Odmah nakon privatizacije Rudnik Stanari skoro da je udvostručio svoju 
proizvodnju sa 269 895 tona na 512 115 tona u 2006. godini. Trend povećanja proizvodnje se nastavio i u 
2007. godini tako da je Rudnik Stanari u toku ove godine proizveo oko 800 000 tona uglja. 

Tržište rada 
Zaposlenost 
Ukupan broj zaposlenih u BiH bilježi stalni trend rasta posljednje tri godine. U septembru 2007. godine, 
broj zaposlenih u BiH je iznosio 683.760 što predstavlja povećanje od 3,2% u odnosu na isti period prošle 
godine.10 Ova stopa rasta je nešto veća od stope rasta u prošloj godini za 0,4 procentna poena i ukazuje na 
ubrzan trend rasta broja zaposlenih u BiH (graf 2). Ubrzanom rast broja zaposlenih je doprinijeo znatno 
brži rast broja zaposlenih u FBiH (4,7% u septembru g/g) u odnosu na isti period prethodne godine (samo 
1,2%). S druge strane u RS je zabilježen znatno sporiji rast od 0,8% g/g i znatno je sporiji za 4,5 
procentnih poena u istom periodu prethodne godine. 
 

Graf 2:  Broj zaposlenih u BiH, kraj perioda  (u hiljadama) 

 
Izvor: Zavodi za statistiku FBiH i RS, Agencija za statistiku BiH- ekspozitura Brčko 

 
Analiza prema standardnoj klasifikaciji djelatnosti pokazuje značajan rast zaposlenosti u područjima 
finansijskog posredovanja (+11,55%), trgovine na veliko i malo, opravka motornih vozila, motocikala, 
predmeta za ličnu upotrebu i domaćinstvo (+7,59%), te hotela i restorana/ugostiteljstvo (+6,51%). Rast 
broja zaposlenih u kategoriji finansijskog posredovanja bi se mogao objasniti rastom kreditnih plasmana 
komercijalnih banaka u BiH uz otvaranje novih filijala i poslovnica, posebno u RS gdje su kreditni 
plasmani preduzećima porasli za oko 62%. S druge strane rast broja zaposlenih u oblasti trgovine i 
ugostiteljstva je naročito zapažen u FBiH (11,5% i 15,1% respektivno), što ukazuje na mogući uticaj 
akcije kontrole rada na crno i prijavljivanje novih radnika u ovim kategorijama gdje je ujedno rad na crno 
najviše zastupljen. 

                                                           
10 Podaci o broju zaposlenih se odnose na kraj perioda i obuhvataju zaposlene u oba entiteta i BD u pravnim licima kao i 
obrtnike. Neusklañeni periodi objavljivanja zvaničnog broja zaposlenih entitetskih zavoda za statistiku ograničavaju analizu na 
dva perioda (mart i septembar). 

     Generalno, sve relevantne oblasti su zabilježile rast broja zaposlenih izuzev područja državne uprave11 
gdje je došlo do smanjenja broja zaposlenih u okviru državne odbrane (-2,9%) usljed toga što RS 
statistika u 2007. godini nije obuhvatila zaposlene u odbrani. 

 
Nezaposlenost 
 
Broj registrovanih nezaposlenih lica u BiH nastavio je rasti i u 2007. godini. Prema podacima zavoda za 
zapošljavanje, prosječan broj nezaposlenih u BiH u 2007. godini je iznosio 526.672 što je povećanje od 
2% g/g. Stopa rasta broja nezaposlenih je veća za 0,4 procentna poena u odnosu na stopu rasta u 
prethodnoj godini. Meñutim bitno je napomenuti da je nakon K1 zabilježen kostantan postepen pad 
nezaposlenosti.  
     Kao što se može vidjeti na grafu 3 nakon povećanja broja nezaposlenih u K1 slijedi smanjenje broja 
nezaposlenih u K2 uglavnom izazvano sezonskim poslovima. Meñutim u P2 imamo potpuno drugačiju 
situaciju u odnosu na prethodne godine. Dok je u P2 2006. bio prisutan trend usporenog rasta 
nezaposlenih u 2007. godini je zabilježeno konstantno smanjenje broja nezaposlenih. Tako je u decembru 
2007. godine broj nezaposlenih u BiH bio niži od broja nezaposlenih iz istog mjeseca prošle godine za 
1,8%.  Ovakvom trendu je prvenstveno doprinijeo značajan pad nezaposlenosti u RS i BD.  
 

Graf 3:  Broj nezaposlenih u BiH (u hiljadama) 

 
Izvor: Zavodi za zapošljavanje FBiH, RS i BD 

 
     Posmatrano po entitetima, nastavlja se disproporcija u broju registrovanih nezaposlenih. RS već dvije 
godine uzastopno bilježi negativnu stopu rasta broja nezaposlenih. Prosječan broj nezaposlenih u RS u 
2007. godini iznosio 139.825 (-2,4% g/g) i predstavlja najmanju registrovanu nezaposlenost u RS do sada 
(134.957 lica u decembru 2007. odnosno 11.973 lica manje u odnosu na januar). Sa Zavoda za 
zapošljavanje je u posmatranom periodu zaposleno 28.717 lica (40% više u odnosu na isti period u 
2006.), što je približno jednako broju registrovanih osiguranika na Fondu PIO RS (29.721) i ukazuje na to 
da je gotovo većina odjavljenih sa biroa radi zapošljavnja završila u formalnoj ekonomiji. Prihodi od 
doprinosa na Fondu PIO RS su se tokom 2007. godine uvećali za 16%12. Ovakavo kretanje na tržištu rada 
RS moglo bi u narednom periodu pozitivno uticati na suzbijanje sive ekonomije ne samo u RS nego i u 
cijeloj BiH. 
     U FBiH nije zabilježen pad broja nezaposlenih, te je prosječan broj nezaposlenih iznosio 370.459 lica 
što je povećanje od 4,3% u odnosu na 2006. godinu. Meñutim evidentan je usporen rast nezaposlenih lica 

                                                           
11 Zaposleni u odbrani iz FBiH su obuhvaćeni u ukupnom broju zaposlenih u državnoj upravi. 
12 Inspekcijske kontrole su postale redovna aktivnost inspekcije rada u 2006. stoga je rast prihoda od doprinosa u ovoj godini  bio 
veći (25%). Od posljednjeg kvartala 2007. godine inspekcije su dobile ovlaštenja  izdavanja prekršajnih naloga pored zahtjeva za 
prekršajne postupke. 

u poreñenju sa prosječnim stopama rasta u 2005. i 2006. godini koje su iznosile 7,1% odnosno 4,9% 
respektivno. Jedan od bitnih faktora koji su uticali na sporiji rast stope nezaposlenosti su svakako dvije 
jednomjesečne akcije kontrole rada na crno (u junu i novembru). Koliki je doprinos ovih aktivnosti 
gorvori podatak da je u drugoj polovini godine zabilježena konstantna negativna prosječnom mjesečna 
stopa rasta broja nezaposlenih od -0,27%. Broj  novoprijavljenih zaposlenih na području FBiH je iznosio 
66.852 i približno je jednak broju zaposlnih sa zavoda za zapošljavanje FBiH (58.727). Akcija kontrole 
rada na crno je svakako imala veliki uticaj u pogledu broja zaposlenih u FBiH, uz ubrzan rast od 4% u 
2007. godini, u odnosu na isti period prošle godine kada je zabilježen rast od samo 0,3%, uz najvažnije 
malo prisustvo manipulacije odjavljivanja radnika (svega 10.507 u posmatranom periodu). Obzirom da se 
Zavod MIO/PIO finansira isključivo iz prihoda od doprinosa, u mjesečnoj strukturi doprinosa vidimo da 
je u periodu akcija došlo do povećanja prihoda od doprinosa (u julu su prihodi povećani za čak 33% g/g, u 
oktobru i novembru oko 20% g/g). Uz usporenu stopu rasta nezaposlenosti i ubrzanu stopu rasta broja 
zaposlenih u FBiH (4%), te najavljenu reregistraciju nezaposlenih lica u FBiH u 2008. godini možemo 
očekivati nešto bolju situaciju na tržštu rada u smislu znatnog smanjenja broja nezaposlenih i realnije 
stope nezaposlenosti (uz postepenu eliminaciju sive ekonomije koja doprinosi visokoj stopi 
nezaposlenosti). 
     Analiza regionalnih stopa nezaposlenosti pokazuje i dalje prisutnu teritorijalnu neujednačenost. U 
FBiH najveća stopa nezaposlenosti u septembru 2007. godine je zabilježena u Unsko-Sanskom kantonu, i 
čak 16 procentnih poena je veća od stope nezaposlenosti u Sarajevskom kantonu koji ujedno ima 
najmanju stopu nezaposlenosti u FBiH (39,5%). S druge strane u RS, u regiji Banja Luka je registrovana 
najamanja stopa nezaposlenosti (27,3%) dok je u regionu Bijeljina zabilježena najveća stopa 
nezaposlenosti (40,3%). Visoka stopa nezaposlenosti u regoni Bijeljina ujedno ukazuje na veliko 
prisustvo zaposlenih u neformalnoj ekonomiji u ovoj regiji, obzirom da je u ovoj regiji prisutan veliki broj 
sezonskih poslova, trgovine i ugostiteljstva u kojima je najveći broj neformalno zaposlenih. S druge 
strane, Unsko-Sanski kanton zbog velikih geografskih barijera ima visoku stopu nezaposlenosti. Nije 
teško obrazložiti zašto dva najveća grada u FBiH i RS imaju najamanje stope zaposlenosti, gdje je ujedno 
i najveća ponuda tržišta rada BiH. Ova dva regiona ujedno su osnovni pokretači mobilnosti radne snage 
unutar BiH. Kao najbitniji faktori niske mobilnosti u BiH su  još uvijek visoki troškovi života u drugim 
regijama, te loša informisanost o slobodnim radnim mjestima izmeñu kantona odnosno regiona. Ako 
ovim elementima dodamo i politički segment koji utiče na lošu mobilnost radne snage u BiH, nije teško 
objasniti velike teritorijalne oscilacije stopa nezaposlenosti u BiH.  
          Službena stopa nezaposlenosti u BiH, izračunata kao udio nezaposlenih lica na biroima za 
zapošljavanje u ukupnoj radnoj snazi, u septembru 2007. godine iznosila je 43,3% što je smanjenje od 1 
procentnog poena u odnosu na septembar 2006. Uzmemo li obzir prisustvo neformalne ekonomije na 
tržištu rada, realno se može pretpostaviti da je ova stopa daleko manja ili bar jednaka stopi nezaposlenosti 
ankete o radnoj snazi (29%). 
 

Plate 
 
Značajan rast plata u BiH zabilježen u prethodnim godinama nastavljen je i u 2007. godini. Prosječna neto 
plata u BiH iznosila je 630 KM, što je povećanje od 7,6% u odnosu na prethodnu godinu. Ovakav rast 
plata je sporiji za 1,2 procentna poena u odnosu na stopu rasta iz prethodne godine. Stabilna stopa 
inflacije u 2007. godini je smanjila razliku izmeñu nominalnih i realnih plata, tako da je realni rast plata u 
BiH iznosio  6,1% g/g u poreñenju sa 2,7% u 2006. godini. Nešto sporiji rast plata na nivou BiH u 2007. 
godini uz stopu rasta produktivnosti od 8,7%13 ima pozitivan efekat na konkurentnost zemlje. 

                                                           
13 Prema kaldkulacijama DEP-a stopu rasta produktivnosti u BiH u 2007. godini je iznosila 8,5% g/g. Produktivnost rada je 
izračunata kao odnos BDP po stalnim cijenama i broja zaposlenih u mjesecu septembru 2007. godine. 

Tabela 1: Rast nominalnih i realnih plata (g/g u %) te godišnja inflacija mjerena CPI indeksom 

2006/2005 BiH FBiH RS 
Nominalni rast plata 8,8% 8,1% 12,0% 
Indeks potrošačkih cijena (CPI) 6,1% 5,9% 6,4% 
Realni rast plata 2,7% 2,2% 5,6% 
    
2007/2006 BiH FBiH RS 
Nominalni rast plata 7,6% 9,7% 12,3% 
Indeks potrošačkih cijena (CPI) 1,5% 1,9% 1,1% 
Realni rast plata 6,1% 7,8% 11,2% 

Izvor: Agencija za statistiku BiH, Zavodi za statistiku FBiH i RS, DEP kalkulacije 

 
Prema standardnoj klasifikaciji djelatnosti najbrži rast plata u FBiH je zabilježen u oblastima državne 
uprave (11%), obrazovanja i zdravstva (12%), te grañevinarstva (11%) i rudarstva(17%). U RS su 
najbrže rasle plate u istim područjima kao u FBiH ali sa nešto bržim stopama rasta-  zdravstvo (17%), 
rudarstvo (17%), grañevinarstvo (16%) te državna uprava (15%). 
     Trend izjednačavanja plata u BiH je nastavljen i u 2007. godini. Prosječna neto plata u FBiH je 
iznosila 662 KM i predstavlja rast od 9,7%, dok je u RS-u iznosila 585 KM sa rastom od 12%. U isto 
vrijeme, plate u Brčkom kao najviše na nominalnom nivou, zabilježile su rast samo 1,5%. Razlika izmeñu 
entitetskih prosječnih neto plata se smanjila sa 82 KM (koliko je iznosila u decembru 2006. godine) na 69 
KM (decembar 2007. godine) čime je vidan nastavak trenda harmonizacije plata u BiH obzirom da 
prosječna plata u FBiH u nominalnom iznosu i dalje prevazilazi nominalnu platu u RS. 
 

Graf 4: Prosječne neto plate u FBiH, RS i BD – poreñenje (g/g) 

 
Izvor: Zavodi za statistiku FBiH i RS, Agencija za statistiku BiH – ekspozitura Brčko 

 

     U 2007. godini prosječna potrošačka korpa14 u FBiH iznosila je 509 KM, odnosno 77% prosječne 
plate, dok u RS iznosi 500 KM ili 86% od prosječne plate. Grañani BD su za istu korpu proizvoda 
izdvajali 438 KM ili 64% prosječne plate. Posmatrano za isti period prošle godine, grañani oba entiteta su 
morali izdvojiti manje novca od plate za podmirenje osnovnih životnih potreba (FBiH 82%, a u RS čak 
93% u 2006. godini), dok grañani BD izvdajaju približno isti omjer, što ukazuje na stabilnost plata i 
potrošačke korpe u BD. 
     Uporeñujući prosječnu neto platu u BiH u 2007. godini sa platama zemalja u regiji vidno je da 
Hrvatska prednjači dvostruko i više sa prosječnim zaradama, dok su plate u Srbiji, Crnoj Gori i BiH 
prilično ujednačene. Uz sve navedeno još uvijek relativno niska cijena radne snage u poreñenju sa 
razvijenijim zemljama regiona je jedna od bitnih komparativnih prednosti BiH. Najniža cijena rada u 
                                                           
14 Prosječna potrošačka korpa predstavlja pokazatelj iznosa količine i cijene hrane i pića koje konzumira četveročlana porodica, 
komunalije nisu uključene u mjerenje potrošačke korpe. 

2007. godini u FBiH na koje se obračunavaju doprinosi i porezi je 55% prosječne plate u FBiH, dok je u 
RS-u najniža cijena rada 250 KM. 
 

Graf 5: Regionalno poreñenje prosječne neto plate u 2006. i 2007. godine (u €) 

 
Izvor: Agencija za statistiku BiH, Bugarske, Hrvatske, Makedonije, Rumunije, Srbije i Crne Gore 

 

Penzije 
 
     Prosječan broj penzionera u 2007. godini u BiH je iznosio 517.785 lica što predstavlja povećanje od 
2,5% u odnosu na prošlu godinu. Entitetski podaci takoñe pokazuju prilično ujednačenu stopu rasta 
prosječnog broja penzionera. U FBiH je zabilježeno povećanje prosječnog broja penzionera od 2,6%, dok 
u RS 2,3%. Ukupna radna snaga u septembru 2007. godine je iznosila 1.205.048 lica, što predstavlja 
povećanje od 2% u odnosu na isti period prethodne godine. Ovi podaci govore da je u 2007. godini veći 
broj ljudi napustilo tržište rada penzionisanjem otvarajući na taj način nova radna mjesta za ostatak 
populacije. Time bi se u 2008. godini mogao očekivati nastavak nešto bržeg trenda rasta broja zaposlenih 
u BiH. 
     Slično platama, penzije u BiH su imale rastući trend u 2007. godini kao i prethodnih godina. Prosječna 
neto penzija u BiH u 2007. iznosila je 26315 KM, što predstavlja povećanje od 15,7% u poreñenju sa istim 
periodom 2006. godine. Ova stopa rasta je znatno brža u odnosu na stopu rasta prošle godine (5,9 
procentnih poena). Znatno bržem rastu penzija u BiH je doprinjeo ubrzan rast penzija u FBiH.  

Tabela 2: Prosječna stopa rasta penzija u BiH u 2007. - poreñenje g/g 

Rast penzija 2006. 2007. 
FBiH 8 % 19% 
RS 13% 10% 
BD 11% 17% 
BiH 9,8% 15,7% 

Izvor: PIO/MIO FBiH i RS, Agencija za statistiku- ekspozitura Brčko 
 

Tabela 3: Realni rast penziija (g/g u %)  

2007/2006 BiH FBiH RS 
Nominalni rast plata 15,7% 19% 10% 
Indeks potrošačkih cijena (CPI) 1,5% 1,9% 1,1% 
Realni rast plata 14,2% 17,1% 8,9% 

Izvor: PIO/MIO FBiH i RS, Agencija za statistiku- ekspozitura Brčko 

                                                           
15 Prosječna neto penzija u BiH je izračunata na osnovu entitetskih nivoa penzija ponderisanih udjelom ukupnog broja penzionera 
u svakom od BH entiteta i Distriktu Brčko. 

     Ovakav trend je gotovo udvostručio jaz izmeñu prosječnih penzija u FBiH i RS, koji je iznosio 54 KM 
u 2007. (FBiH 284 KM, RS 230 KM). U 2006. ova razlika je bila 28 KM (FBiH 238 KM, RS 210 KM). 
     Penzije u BiH imaju ubrzan trend u odnosu na porast prosječne plate u BiH. Time se procentualno 
povećava udio prosječne penzije u prosječnoj plati u BiH. Tako na primjer, decembarska penzija u BiH sa 
prosjekom 283 KM iznosi 41,5% od prosječne plate za decembar 2007. godine  koja iznosi 681 KM. 
     Iako u 2007. godini nije došlo do reforme penzionog sistema u entitetskim fondovima je ostvarena 
finansijska stabilnost, a sredstva za isplatu se povećavaju iz mjeseca u mjesec, kroz poboljšanu naplatu 
doprinosa i pravovremeni priliv sredstava iz budžeta (Fond PIO RS). S obzirom da se fondovi penzijskog 
osiguranja uglavnom finansiraju iz doprinosa zvanično prijavljenih zaposlenih (Zavod za MIO/PIO FBiH 
100%, Fond PIO RS oko 75% iz doprinosa i 25% iz budžeta Vlade RS), spor rast zaposlenih u formalnom 
sektoru znači da se penzioni fondovi oslanjaju na relativno usku bazu osiguranika koji uvećavaju ove 
prihode ( 1,316 zaposlenih u BiH uplaćuje doprinose za jednog penzionera). To potvrñuje podatak da je 
prosječna stopa rasta broja zaposlenih u septembru 2007. sporije rasla u odnosu na stopu rasta penzionera 
u istom periodu. 
 

2.  JAVNE FINANSIJE  

 
FISKALNI RAZVOJI 
Indirektni porezi  
 
Viši rast prihoda u odnosu na plan i odreñeni zastoji u sistemu povrata PDV-a su glavne karakteristike 
sistema prikupljanja indirektnih poreza u 2007. godini. 
2007. godina je prema očekivanjima trebala biti godina početka opadanja uticaja jednokratnih efekata 
uvoñenja PDV-a iz prethodne godine u vidu snažnog priliva prihoda od indireknih poreza i velikog 
povećanja broja registrovanih obveznika (usljed smanjenja obima sive ekonomije), te samim tim i godina 
stabilizacije stope rasta prihoda od indirektnih poreza. Ipak, porast opšteg nivoa cijena i ubrzan porast 
uvoza su uslovili snažan rast prihoda od indirektnih poreza u 2007. godini. Odjeljenje za 
makroekonomsku analizu Upravnog odbora Uprave za indirektno oporezivanje (OMA) za budući period 
predviña stabilizaciju dinamike prikupljanja i sporiji rast ukupno prikupljenih prihoda od indirektnih 
poreza, uz umanjen efekat prelaska kompanija iz neregistrovanih u formalne ekonomske tokove. Samim 
tim se očekuje smanjenje efekta koji su prihodi od PDV-a imali na povećanje budžetskih prihoda na svim 
nivoima vlasti u BiH, koji su najvećim dijelom iskorišteni za povećanje budžetskih rashoda, a dijelom i 
na zabilježene suficite pojedinih nivoa vlasti. 

Prema podacima Uprave za indirektno oporezivanje, iznos ukupno prikupljenih prihoda od indirektnih 
poreza u 2007. godini je za 6,8% veći u odnosu na prethodnu godinu i iznosi 4.456 miliona KM. Najveći 
udio u ukupnim prihodima čine prihodi od PDV-a (oko 60% ukupnih prihoda od indirektnih poreza u 
2007. godini),  a zatim prihodi od akciza (oko 21% ukupnih prihoda od indirektnih poreza u 2007. godini) 
i carina (oko 15% ukupnih prihoda od indirektnih poreza u 2007. godini). 

 
 
 
 
 
 
 

                                                           
16 Podatak se odnosi na septembar 2007. godine. 

Graf  6: Prihodi od indirektnih poreza (u mKM) 2002.-2007. 

Izvor: Uprava za indirektno oporezivanje BiH 

Pomenuti rast ukupnih prihoda od indirektnih poreza od oko 6,8% je uglavnom posljedica visokog rasta 
cijena energenata i prehrambenih proizvoda na svjetskim tržištima, usljed čega je došlo do porasta cijena 
na cjenovno-neelastičnom i uvozno-ovisnom domaćem tržištu. Sukladno navedenom, rast PDV-a i carina 
zajedno nose 5,23 procentnih poena (ili 77%) pomenutog ukupnog rasta indirektnih poreza od 6,8% u 
2007. u odnosu na prethodnu godinu. 
Usljed povećanja uvoza od čak 22% u 2007., prihodi od carina su u odnosu na 2006. godinu zabilježili 
rast od 17,6%. Nešto sporiji rast prihoda od carina u odnosu na rast uvoza je posljedica činjenice da je u 
ukupnoj strukturi uvoza porastao udio uvoza iz zemalja sa kojima BiH ima potpisan ugovore u slobodnoj 
trgovini sa 31% ukupnog uvoza BiH u 2006. na 35% ukupnog uvoza BiH u 2007. godini (više 
informacija u poglavlju Vanjske trgovine). 

Što se tiče prihoda od PDV-a17, oni su u odnosu na 2006. godinu rasli za 4,7%18 usljed porasta cijena na 
svjetskom tržištu te samim tim i cijena uvoza što se u slučaju BiH naročito odnosi na cijene hrane 
(pogotovo u zadnja tri mjeseca 2007 godine) i nafte (više informacija u poglavlju Cijene, novac i 
financijski sektor i Tabeli u Dodatku). 

Prihodi od akciza su u odnosu na 2006. godinu rasli 6,5%, uglavnom usljed porasta prikupljenih akciza na 
alkoholna pića i duhan dijelom uzrokovanih porastom cijena ovih akciznih proizvoda (više informacija u 
poglavlju Cijene, novac i financijski sektor i Tabeli u Dodatku), te usljed rasta uvoza nafte (11,0%), 
duhana (6,0%), alkohola (11,3%) i kafe (7,8%) (više informacija u poglavlju Vanjske trgovine i Tabeli u 
Dodatku) 

 Krajem 2007. godine u sistemu PDV-a su se pojavili problemi u isplati dospjelih povrata, usljed 
činjenice da prethodno važeća stopa minimalnih rezervi za isplatu povrata od 10,0% uplaćenih poreza nije 
osiguravala dostatna sredstva za rastuće zahtjeve za poreske povrate19.  U februaru 2008. godine Upravni 
odbor Uprave za indirektno oporezivanje donio je odluku da minimalna izdvajanja u rezerve iznose 
10,0%, ali da se u slučaju većih  zahtjeva za povrat primjenjuje član 9. Zakona o uplatama na jedinstveni 
račun i raspodjeli prihoda („Službeni glasnik BiH“  br. 55/04) po kojem će Uprava za indirektno 
                                                           
17 Podaci o PDV-u su preuzeti iz Nacionalne prijave Uprave za indirektno oporezivanje, koja prikazuje neto PDV prihoda na 

obračunskoj osnovi. 
18 U prihode od PDV-a u 2006. godini uključeno je 233 miliona KM zaostalih prihoda od poreza na promet 
19 Više informacija u 32. Biltenu Odjeljenja za makroekonomske analize Uprave za indirektno oporezivanje. 

oporezivanje ubuduće prvo vršiti sve povrate PDV-a privrednicima koji su u skladu s Zakonom ostvarili 
pravo povrata PDV-a, a tek onda vršiti raspodjelu prihoda korisnicima: državi, entitetima i Distriktu 
Brčko. 

Veliki značaj prihoda od indirektnih poreza za budžetske prihode svih nivoa vlasti (skoro polovina 
ukupnih prihoda svih nivoa vlasti u BiH u 2006. godini su bili prihodi od indirektnih poreza) naglašava 
potrebu preventivnog i hitrog djelovanja na otklanjanju eventualnih problema u sistemu indirektnih 
poreza jer bi svako odstupanje od normalnog načina funkcionisanja i eventualne promjene poreskih stopa 
imali uticaj kako na izvršenja budžeta, tako i na privredna kretanja i makroekonomsku stabilnost zemlje u 
cjelini. 

U regionalnoj usporedbi, prikazanoj na grafiku ispod, može se zaključiti da trendovi rasta prihoda od 
PDV-a u drugoj godini nakon uvoñenja PDV-a u različitim zemljama pokazivao različite trendove. Dok 
je u Hrvatskoj u drugoj godini nakon uvoñenja PDV-a došlo do pada prihoda od 5,6% (ukoliko su prihodi 
mjereni u kunama, pad je oko 9%), u Srbiji je usljed jačanja valute došlo do porasta od 12,8% (ukoliko su 
prihodi mjereni u dinarima, rast je oko 4%). U BiH je u drugoj godini nakon uvoñenja PDV-a došlo do 
rasta prihoda od oko 4,6%. U trećoj godini nakon uvoñenja PDV-a u Srbiji i Hrvatskoj, rast prihoda se 
stabiliziraju na nivou rasta BDP-a u ovim zemljama, što se može očekivati u BiH u 2008. godini, ukoliko 
doñe do stabilizacije uvoznih cijena.  

Graf  7: BiH, Hrvatska, Srbija - Prihodi od poreza na promet u godini prije te prihodi od PDV-a prve i druge godine 
nakon uvoñenja PDV-a, u mEUR 

 

Izvor: Uprava za indirektno oporezivanje BiH i ministarstva finansija Hrvatske i Srbije 

planiranih (u 2007. godini rasporeñeni prihodi od indirektnih poreza je bilo skoro 900 miliona KM veći u 
odnosu na prihode planirane u procesu pripreme budžeta za 2007. godinu kada je utvrñen fiksni iznos 
sredstva koji će s JR UIO biti dodijeljen za finansiranje Institucija BiH u 2007. godini), svi nivoi vlasti u 
entitetima i Brčko Distrikt su imali jači priliv sredstva od planiranog, što je u većini slučajeva rezultiralo 
budžetskim rebalansima. S druge strane, usljed odredaba za raspodjelu prihoda sa JR UIO-a po kojima 
Institucije BiH primaju unaprijed odreñene fiksne iznose s JR UIO-a, Institucije BiH nisu u prilici 
raspolagati sa značajnim porastom u prihodima od PDV-a u odnosu na plan.  

U skladu sa navedenim,  udio prihoda od indirektnih poreza koji su rasporeñeni za finansiranje Institucija 
BiH je manji u odnosu na 2006. godinu, i pored ukupnog rasta rasporeñenih prihoda od čak 18,7%. 
Najveći dio distribuiranih prihoda se odnosi na finansiranje institucija FBiH i RS te se on zadržava na 
sumarnom nivou od oko 68,4%. U odnosu na 2006. godinu evidentno je povećanje udjela RS-a u ukupno 
rasporeñenim prihodima u iznosu od 1,35 procentualna poena u odnosu na prethodnu godinu, smanjenje 
udjela FBiH u iznosu od 1 procentualnog poena, zadržavanje udjela BD-a, te smanjenje udjela za vanjski 
dug oba entiteta. Na buduću strukturu raspodjele sredstava sa JR UIO utjecat će ukidanje sistema 
minimalnih rezervi,  najavljivano postizanje sporazuma o dugoročnoj formuli za raspodjelu prihoda sa JR 
UIO izmeñu entiteta i Brčko Distrikta, te oformljavanje novih tijela na nivou Institucija BiH (npr. kao 
posljedica reforme policije). 

Graf  8: Distribuirani prihodi sa JR UIO za 2006. i 2007. godinu (u % ukupno rasporeñenih prihoda s JR UIO BiH) 

Izvor: Uprava za indirektno oporezivanje BiH 

Direktni porezi i doprinosi  

Tabela 4 : Entitetski prihodi od direktnih poreza i doprinosa 

2006. 2007. % 2006. 2007. %

Doprinos i 1.774.177.926 2.066.167.344 16,5% 709.513.582 785.341.799 10,7%

P IO 980.152.193 1.148.808.096 17,2% 390.519.590 444.300.781 13,8%

Z dravs tvo 699.539.914 808.805.847 15,6% 272.703.415 289.422.006 6,1%

Nezapos leni 94.485.819 108.553.401 14,9% 15.527.217 17.417.540 12,2%

Dječija zaš tita - - - 30.763.359 34.201.473 11,2%

P orez na platu 196.088.319 229.314.255 16,9% 163.107.581 131.901.972 -19,1%

P orez na dobit 99.651.515 105.450.544 5,8% 31.165.268 68.258.301 119,0%

P orezi građana 90.581.036 114.703.147 26,6% 64.708.632 67.417.522 4,2%

Naknade i takse 142.303.508 150.688.523 5,9% 209.164.143 245.455.232 17,4%

Novčane kazne 13.385.959 20.265.183 51,4% 8.860.840 15.893.223 79,4%

O stali porezi 23.442.605 23.974.440 2,3% 76.978.207 63.221.146 -17,9%

Total 2.656.026.959 3.137.963.051 18,15% 1.263.498.253 1.377.489.195 9,02%

F B iH R S

Izv
Izvor: Ministarstvo finansija FBiH i Poreska uprava RS-a 

Pored činjenice da su prihodi od indirektnih poreza  bili viši od planiranih, u 2007. godini je došlo i do 
snažnog rasta direktnih poreza i doprinosa. Ukupni direktni porezi i doprinosi su u RS-u rasli 9%, a u 
FBiH čak 18% u odnosu na 2006. godinu.  

2007. godina je u RS-u bila obilježena stupanjem na snagu novog Zakona o porezu na dobit i Zakona o 
porezu na dohodak od 1. januara 2007. godine. Uvoñenje novog poreza na dobit u RS-u kojima je 
smanjen broj poreznih izuzeća je dijelom uticalo na povećanje prihoda od ovog poreza za čak 119% u 
odnosu na ukupne prihode od ovog poreza u 2006. godini. S druge strane, uvoñenje novog Zakona o 
porezu na dohodak je rezultiralo smanjenjem prihoda od ovog poreza od 19% u odnosu na prethodnu 
godinu. Rast prihoda od doprinosa od oko 11% prati trend rasta plata i zaposlenosti u RS-u (prosječna 
plata u RS-u je rasla 12%, a zaposlenost 0,5% u 2007. u odnosu na 2006. godinu - više informacija u 
poglavlju Tržišta rada), te u ukupnom iznosu od oko 785 miliona KM učešće ove kategorije u ukupno 
naplaćenim direktnih porezima i doprinosima u RS-u iznosi oko 56%. 

U FBiH nije došlo do stupanja na snagu novih zakona u oblastima direktnih poreza u 2007. godini 
(naime, novi Zakon o porezu na dobit u FBiH je stupio na snagu 1.1.2008. godine, dok  će Zakon o 
porezu na dohodak i Zakon o doprinosima na snagu stupiti 1.1.2009. godine). U ovom entitetu je u 2007. 
godini došlo do izuzetno snažnog rasta prihoda u svakoj kategoriji direktnih poreza i doprinosa. Ukupno 
prikupljeni prihodi od direktnih poreza, naknada i doprinosa su u iznosu od 2,7 milijardi KM20 što 
predstavlja 16%-tno povećanje u odnosu na prethodnu godinu.  

Prihodi od doprinosa su rasli za čak 16,5% tj. približno isto kao i prihodi od poreza na platu, a što 
predstavlja snažniji rast od trendova rasta zaposlenosti i plata u FBiH (prosječna plata u FBiH je rasla 
10%, a zaposlenost 4% u 2007. u odnosu na 2006. godinu - više informacija u poglavlju Tržišta rada). 
Obzirom da su i porezi grañana u FBiH imali rast od čak 27%, može se zaključiti da je došlo do 
poboljšanja poreske discipline i povećanja poreske osnovice. Učešće prikupljenih doprinosa u iznosu od 
2,06 milijardi KM u ukupnoj strukturi prihoda od direktnih poreza i doprinosa u FBiH je oko 35%. 

Iako su nedavno usvojeni zakoni u oblasti direktnih poreza približili entitetske sisteme direktnog 
oporezivanja, u budućem periodu primat i dalje zadržava potreba djelovanja ka daljnjoj harmonizaciji 
sistema direktnih poreza u FBiH, RS-u i BD-u kako bi se poresko opterećenje grañana i kompanija 
ujednačilo na nivou države, pojednostavile poreske procedure, te ojačao jedinstveni ekonomski prostor u 
BiH. 

                                                           
20 Izvor: Federalno ministarstvo finansija FBiH 

Opšti pregled izvršenja centralnih budžetskih nivoa u 2007. godini 

Preliminarni podaci o izvršenju budžeta Institucija BiH, Vlade FBiH i Vlade RS-a za 2007. godinu su 
iznijeti u Tabeli u Dodatku. U 2007. godini nastavljen je trend jačih prihoda od planiranih, prvenstveno 
zbog neočekivano visokog rasta prihoda od PDV-a, carina, direktnih poreza i doprinosa. Sukladno 
navedenom, kao što je to bio slučaj i u prethodnoj 2006. godini, 2007. godina je završena sa suficitima 
sva tri centralna budžetska nivoa Institucija BiH, Vlade FBiH i Vlade RS-a, i pored činjenice da su 
entitetske vlade imale budžetske rebalanse kojim je budžet Vlade FBiH povećan za 10%, a budžet Vlade 
RS-a za 11% u odnosu na prvobitno usvojene budžete entitetskih vlada za 2007. godinu.  

Suficit u budžetu Vlade RS-a je uglavnom posljedica činjenice da je stvarno izvršenje indirektnih poreza i 
neporeskih prihoda bilo nešto više od rebalansom planiranog, dok su rashodi (uglavnom socijalni 
transferi) bili niži od rebalansom planiranih. Suficit u budžetu Vlade FBiH je zabilježen uglavnom usljed 
nižeg od rebalansom planiranog izvršenja otplate unutrašnjeg duga, troškova materijala i usluga, 
kapitalnih grantova i tekućih transfera, iako je stvarno izvršenje indirektnih poreza bilo niže od 
rebalansom planiranog, dok su rashodi (uglavnom socijalni transferi) bili niži od rebalansom planiranih. 
Suficit na nivou Institucija BiH (koje nisu imale rebalans budžeta za 2007. godinu, kao što je prethodno 
obrazloženo) je posljedica viših od planiranih prihoda od neporeskih prihoda i tekućih potpora, te nižim 
od planiranog izvršenja plata i naknada i kapitalnih izdataka, usljed sporije dinamike zapošljavanja u 
odnosu na plan, te činjenice da je u čitavom prvom kvartalu na snazi bila odluka o privremenom 
finansiranju.  

Graf 9: Ukupni prihodi i grantovi po nivoima vlada 

Graf 10: Ukupni rashodi i neto posuñivanja po nivoima vlada 

Izvor: MFiT BiH, FMF, MF RS 

Prema podacima o izvršenju budžeta Institucija BiH, za razliku od kretanja u prethodnim godinama kada 
je dolazilo do značajnijih prijenosa nadležnosti s entiteta na nivo Institucija BiH (prije svega reforma 
odbrane) i sukladnog udvostručenja budžeta Institucija, u 2007. godini rashodi (isključujući otplate duga i 
ostalo finansiranje) Institucija BiH su porasli za 5%. U strukturi prihoda Institucija BiH najveće učešće od 
oko 80% imaju prihodi od PDV-a te neporezni prihodi od pružanja javnih usluga – 12%. Od oko 700 
miliona KM koliko iznose ukupni rashodi budžeta Institucija BiH, 82% otpada na tekuće rashode (od 
čega 66,3 procentna poena nose rashodi za plaće i naknade zaposlenih, a preostalih 15,8 procentnih poena 
na materijalne troškove). Kapitalni rashodi su rasli za oko 28% prvenstveno zbog nastavka rekonstrukcije 
zgrade Institucija BiH, na koji je u izvršenju budžeta Institucija BiH utrošeno oko 15 miliona KM. 
Izvršenje za plate i naknade u budžetu Institucija BiH je zabilježilo rast od 7% u odnosu na izvršenje u 
2006. godini, troškovi materijala i usluga su zabilježili pad od 3%, dok su kapitalna ulaganja smanjena za 
29% usljed već pomenutih odlaganja kapitalnih investicija usljed komplicirane procedure javnih nabavki i 
činjenice da je u prvom kvartalu na snazi bilo privremeno financiranje. 

U strukturi ukupnih prihoda budžeta Vlade FBiH najviše učešće od oko 65% imaju prihodi od indirektnih 
poreza, dok neporezni prihodi imaju učešće od oko 13% ukupnih prihoda budžeta Vlade FBiH u 2007. 
godini. Što se rashoda tiče, transferi i subvencije (najveći dio rashoda u ovoj kategorji se odnosi na 
socijalna davanja) čine oko 73% ukupnih rashoda. Izuzetno visok rast rashoda budžeta Vlade FBiH 
(isključujući otplate duga i ostalo finansiranje) od 56% u 2007. godini u odnosu na izvršenje u prethodnoj 
godini je uglavnom posljedica rasta transfera pojedincima (najvećim dijelom demoblisanim borcima i 
neratnim invalidima) koji su sa 410  miliona KM izvršenja u 2006. godini u 2007. godini porasli 53% na 
iznos od 629 miliona KM. Trajno i fiskalno održivo rješavanje pitanja socijalnih davanja demobilisanim 
borcima i neratnim invalidima će imati krucijalan utjecaj na buduća kretanja u budžetu Vlade FBiH, 
pogotovo usljed činjenice da se u narednom periodu ne mogu očekivati visoke stope rasta prihoda od 
indirektnih poreza. Izvršenje za plate i naknade u budžetu Vlade FBiH je zabilježilo rast od 24% u odnosu 
na izvršenje u 2006. godini, troškovi materijala i usluga su zabilježili rast od 45%, dok su kapitalna 
ulaganja udvostručena. 

Rashodi u budžetu Vlade RS-a (isključujući otplate duga i ostalo finansiranje) su u 2007. godini porasli 
18% u odnosu na izvršenje u 2006. godini. Transferi pojedincima (najveći dio se odnosi na transfere 
ratnim invalidima) su zabilježili rast od 28% u odnosu na izvršenje 2006. godine, Izvršenje za plate i 

naknade u budžetu Vlade RS-a je zabilježilo rast od 12% u odnosu na izvršenje u 2006. godini, troškovi 
materijala i usluga su zabilježili rast od 29%, dok su kapitalna ulaganja rasla 175 odsto. 

Konsolidovani rezultati 

Komplikovan fiskalni sistem u BiH zahtjeva opsežnu konsolidaciju fiskalnih izvršenja razlitičitih 
fiskalnih nivoa, da bi se došlo do smislenih analiza uticaja vladinog sektora na makroekonomske 
trendove. Sistemi izvještavanja, računovodstveni sistemi i  budžetski kalendari  nisu usaglašeni izmeñu 
državnog, entitetskih, kantonalnih, općinskih i budžeta vanbudžetskih fondova, čime je konsolidovana 
analiza znatno otežana.  

Uzimajući u obzir podatke Centralne banke (koja vrši konsolidaciju budžeta različitih nivoa vlade na 
kvartalnom nivou isključujući opštine) u skladu s metodologijom Statistike vladinih finansija raspoložive 
za prva tri kvartala 2007. godine (po kojima je zabilježen neto suficit od 293 milion KM, od čega čak 202 
miliona otpada na Vladu FBiH, kantone i fondove u FBiH, a 62 miliona na Vladu RS-a i fondove u RS-
u); podatke Odjeljenja za makroekonomsku analizu pri Upravnom odboru Uprave za indirektno 
oporezivanje (po kojima je za 11 mjeseci 2007.  godine na svim nivoima u FBiH zabilježen suficit od 
oko 462 miliona KM); preliminarne procjene izvršenja budžeta Institucija BiH, Vlade FBiH i Vlade RS-a 
(date u Tabeli u Dodatku po kojima suficit ova tri nivoa iznosi 303 miliona KM); planirane budžete; i 
procjene za posljednji kvartal, očekuje se da će ukupni konsolidirani podaci za cijelu 2007. godinu 
pokazati ukupan suficit od oko 2% BDP-a.  

U regionalnoj uporedbi prikazanoj na sljedećem grafikonu (za BiH je naznačena preliminarna procjena 
DEP/EPRU-a od 2% BDP-a) primijeti se da fiskalni suficit u BiH snažno nadilazi prosječni fiskalni bilans 
zemalja u regiji. Kao što je već spomenuto, glavni pokretač ovog trenda je i dalje povećanje vladinih 
prihoda, usljed reforme indirektnih poreza i proširenja porezne osnovice.  

Graf 11  : Regionalna usporedba ukupnih vladinih bilansa u 2007. godini (u % BDP-a) 

Izvor: Procjene MMF-a, a za BiH procjene DEP-a 
 

Dok je procijenjeni suficit u BiH veći od svih zemalja u regionu osim Crne Gore, nivoi vladinih prihoda i 
potrošnje kao udio BDP-a zemalja, još uvijek su viši u Bosni i Hercegovini od prosjeka zemalja u 
regionu. Ovdje je važno primijetiti da je udio prihoda i potrošnje vlade u BDP-u vjerovatno precijenjen, 
jer su službeni podaci o BDP-u objavljeni od strane Agencije za statistiku BiH izračunati po metodologiji 

proizvodnog pristupa. 2008. godine se očekuje da će zvanična procjena potrošne strane BDP-a konačno 
biti objavljena u službenim statističkim podacima. 

 
Tabela 5 : Regionalna usporedba trendova u ukupnim bilansima vladinog sektora (u % BDP-a) 
2003 2004 2005 2006 2007

PrihodiRashodiBilans PrihodiRashodiBilans PrihodiRashodiBilans Prihodi RashodiBilans Prihodi RashodiBilans

Albanija 24,5 29,0 -4,5 24,1 29,2 -5,1 24,4 28,0 -3,6 25,2 28,5 -3,3 25,9 29,8 -3,9
BiH 50,4 52,2 -1,8 44,2 44,7 -0,5 45,5 44,6 0,9 47,4 44,9 2,5 48,4 47,4 1,0

Bugarska 37,7 37,9 -0,2 38,4 36,7 1,7 39,8 37,5 2,3 39,0 35,5 3,5 39,9 39,2 0,7
Crna Gora 41,8 46,6 -4,8 37,8 40,5 -2,7 37,4 39,1 -1,7 44,9 42,5 2,4 50,7 45,2 5,5
Hrvatska 45,1 51,3 -6,2 45,4 50,2 -4,8 44,9 49,0 -4,1 45,0 47,8 -2,8 44,9 47,6 -2,7

Makedonija 38,4 38,1 0,3 36,5 35,8 0,7 35,5 35,3 0,2 33,5 34,1-0,6 32,7 33,7 -1,0
Rumunija 28,7 30,9 -2,2 30,0 31,1 -1,1 30,2 31,0 -0,8 31,2 32,9 -1,7 33,5 36,3 -2,8

Srbija 40,7 43,7 -3,0 41,5 41,4 0,1 41,4 40,6 0,8 40,8 42,3 -1,5 41,3 42,3 -1,0  
Izvor: Procjene MMF-a (procjena za BiH je iz novembra 2007. godine.  
DEP-ova ažurirana procjena bilansa BiH za 2007. godinu je 2% BDP-a) 

 
Javni  vanjski dug 
Glavne odlike javnog vanjskog duga BiH  u 2007. godini su smanjenje vanjskog duga u apsolutnom 
iznosu u odnosu na prethodni period i trend izmjene strukture vanjskih kreditora uz rastući udio evropskih 
kredita (krediti  Evropske investicione banke, Evropske banke za obnovu i razvoj i Evropske komisije). 

Trend smanjenja ukupnog javnog vanjskog duga BiH prisutan od 2005. godine je nastavljen u 2007. 
godini. Naime, stanje javnog vanjskog duga je zaključno sa krajem 2007. godine iznosilo 3.893 miliona 
KM, što je za oko 176 miliona KM manje nego u istom periodu prethodne godine. Pomenuto smanjenje 
iznosa vanjskog duga od 4,3% u odnosu na prošlu godinu pozicionira BiH na najniži nivo vladine vanjske 
zaduženosti od 2002. godine, dijelom uzrokovano smanjenjem novih zaduženja, a dijelom povoljnim 
kursnim razlikama, uzimajući u obzir da je veliki dio kreditnih aranžmana BiH ugovoren u USD valuti. 

Navedeno smanjenje apsolutnog iznosa duga zajedno sa visokim procijenjenim rastom BDP-a u 2007. 
godini (nominalni rast od 8,2%) rezultiraju nastavkom trenda opadanja učešća vladinog vanjskog duga u 
BDP-u, koje je u 2007. iznosilo 18,8%. Na grafiku 12  prikazano je procentualno učešće javnog vanjskog 
duga BiH u BDP-u posljednjih šest godina. 

Graf 12: Vladin vanjski dug kao dio BDP-a, 2002.-2007.  

 

Izvor: Ministarstvo finansija i trezora BiH za stanje i servisiranje vladinog vanjskog duga, Centralna Banka BiH za 
izvoz, Agencija za statistiku za BDP od 2002. do 2006. godine, a procjene DEP-a za BDP u 2007. godini 

Na ime servisiranja vanjskog duga u 2007. godini je isplaćeno 239 miliona KM, što čini oko 1,0% BDP-a 
ili oko 3,0% ostvarenog izvoza roba i usluga. Na otplatu glavnice izdvojeno 57,9% a na otplatu dospjelih 
kamata, servisnih i drugih troškova 42,1% ukupnih troškova servisiranja. Od ukupno isplaćenog iznosa u 
2007. godini najveći dio (oko 40,0%) je plaćen na ime duga prema Svjetskoj banci. Bitno je istaći da je 
Meñunarodnom monetarnom fondu u 2007. godini plaćeno oko 12,3% od ukupnog iznosa servisiranja, te 
da je time, zbog nepostojanja novih, skoro u potpunosti otplaćen aranžman Stand-by II (kompletna otplata 
duga prema MMF-u planira se izvršiti u prvom kvartalu 2008. godine).21 Od ukupnog iznosa servisiranja 
u 2007. godini, oko 61,3% je isplaćeno za izmirenje obaveza FBiH, 38,6% za zaduženja RS te 0,04% i 
0,05% za izmirenje zaduženja Distrikta Brčko i direktnih obaveza BiH, respektivno. Udjeli servisiranja 
obaveza entiteta su se, dakle, zadržali na približno istom nivou kao u prethodnim godinama, dok udio 
servisiranja duga Distrikta Brčko bilježi blagi trend rasta u zadnje dvije godine. 

Što se strukture duga prema vanjskim kreditorima tiče, kao i u ranijim periodima, najznačajniji kreditori 
su Svjetska banka i Pariški klub22 kreditora na koje otpada 52,0% odnosno 23,1% ukupnog javnog 
vanjskog duga BiH sa ukupnom sumom od 2,8 milijardi KM. Učešće Meñunarodnog monetarnog fonda 
je smanjeno na samo 0,08%. Od ostalih kreditora najznačajniji su Londonski klub kreditora23 (6,3%) i 
Evropska investiciona banka (6,1%).  

Graf 13: Struktura vladinog vanjskog duga u BiH, 2002.-2007. 

 

Izvor: Ministarstvo finansija i trezora BiH 

U posljednjim godinama je prisutan lako uočljiv trend povećanja učešća evropskih kreditora u strukturi 
vanjskog duga BiH, te u ukupnom iznosu od 551 miliona KM na kraju 2007. godine čine 14,4% ukupnog 
javnog vanjskog duga BiH. Na grafiku 13 je prikazana struktura kreditora, sa naglaskom na evropsku 
grupu kreditora24 od kojih su najznačajniji Evropska investiciona banka i EBRD. Najveći uzrok rastu 
njihovog učešća na kraju 2007. godine dale su pojačane aktivnosti EBRD-a (16 novih projekata, 
uključujući ulaganja u regionalne puteve, projekat Struja III) i Razvojne banke Vijeća Evrope.  

Potrebno je naglasiti da je 2007. godine BiH po prvi put u sklopu kreditnog aranžmana, a u skladu sa 
potpisanim sporazumima o finansiranju sa vladama Austrije i Holandije, ostvarila zaduživanje u 
komercijalnom sektoru pa su na listu kreditora, za raliku od dosadašnje prakse, uvrštene i dvije 
komercijalne banke: Austrijska banka i Fortis banka (Holandija), a sredstva su povučena za rješavanje 
                                                           
21 Izvor: Ministarstvo finansija i trezora BiH 
22 Pariški klub (eng. Paris Club, fr. Club de Paris) je neformalna grupa kreditora koju čini 19 država članica MMF-a 
23 Londonski klub je, za razliku od Pariškog kluba, neformalna grupa privatnih kreditora na meñunarodnoj sceni 
24 U evropsku grupu kreditora uvršteni su: EBRD, EIB, Evropska komisija, Razvojna banka Vijeća Evrope, Eurofima, Vlade 
Švedske, Belgije i Španije te Austrijska Banka i Fortis Banka (Holandija). 

vodosnabdijevanja u Distriktu Brčko odnosno za projekat izgradnje novog objekta u sklopu Kliničkog 
centra u Tuzli. 

Što se regionalne usporedbe stanja vanjske zaduženosti tiče (grafikon 3), uz evidentan porast vanjske 
zaduženosti privatnog sektora u Bugarskoj i Crnoj Gori, za region ispodprosječni nivo vanjskog duga BiH 
od 46,3% BDP-a te vladinog vanjskog duga BiH od 18,8% BDP-a je odraz umjerene/oprezne politike 
zaduživanja. 

Graf 14: Regionalna usporedba vanjskog duga u 2007. godini (u procentima BDP-a) 

 

Izvor: Procjene MMF-a za zemlje SEE i vanjski dug BiH, MFiT BiH za vladin vanjski dug BiH 

Što se budućih kretanja vanjskog duga tiče, posebnu pažnju je potrebno obratiti na aktivnosti vezane za 
vladine investicione planove (saobraćajna infrastruktura, energetski sektor i sl.). Takoñer, Evropska banka 
za obnovu i razvoj je za 2008. godinu najavila ulaganja u šest novih infrastrukturnih projekata ukupne 
vrijednosti od 250 miliona eura, koja uključuju projekte izgradnje puteva (koridor Vc), gasifikacije (SBK) 
i vodosnabdijevanja (Srednja Bosna), civilne avijacije (regionalni aerodromi), te projekte u energetskom 
sektoru (Elektrokrajina). 

3.  CIJENE, NOVAC I FINANSIJSKI SEKTOR  

Cijene 
• Prosječna godišnja inflacija u BiH mjerena CPI indeksom u 2007. godini iznosi 1,5%. 
• Agencija za statistiku BiH objavila je po prvi put indeks potrošačkih cijena25 (CPI) na nivou BiH 

 
Nakon očekivane stabilizacije cijena u BiH u P1 (0,5% g/g) uz stabilizaciju cijena u kategorijama hrane i 
pića te stanovanja i energenata, u K3 2007. godine došlo je do ubrzanja rasta cijena žitarica i brašna na 
domaćem tržištu uzrokovanog sušom ali i rastom cijena na svjetskom tržištu. Tako je prosječna godišnja 
inflacija mjerena indeksom potrošačkih cijena (CPI) u 2007. godini iznosila 1,5%. Meñutim, u mjesecu 
decembru izmjerena inflacija je iznosila čak 4,9% g/g. Ovom rastu je uveliko doprinjeo rast indeksa CPI-
a u kategorijama hrane i pića (2,9% g/g), te stanovanja i energenata (2,4% g/g). Ove dvije kategorije 
predstavljaju 55% prosječne potrošnje bh domaćinstava.  
 

                                                           
25 Krajem jula 2007. godine Agencija za statistiku je po prvi put objavila indeks potrošačkih cijena na nivou BiH u skladu sa 
metodologijom mjerenja inflacije potrošačkih cijena u EU. Indeks potrošačkih cijena u BiH rañen je kao čisti indeks cijena koji 
odražava  promjenu zabilježenu u tekućim cijenama u odnosu na bazni referentni period. Prema Evropskoj regulativi CPI 
obuhvaća „...one robe i usluge uključene u finalnu novčanu potrošnju domaćinstava, a njihova klasifikacija je načinjena u skladu 
sa 4-cifrenim kategorijama Klasifikacije osobne potrošnje prema namjeni (engl. Classification of Individual Consumption by 
Purpose - COICOP). 

     U okviru kategorije hrane i pića najveći porast cijena je zabilježen u posljednjem kvartalu 2007. 
godine.  Tako je cijena pšeničnog i kukuruznog brašna u ovom kvartalu porasla približno 14% u 
decembru g/g. Usljed ovakvog porasta cijena žitarica uslijedio je uporedni porast cijena hljeba i peciva 
(8% i 14% respektivno u decembru g/g). Enorman rast ciena brašna i hljeba je svakako uslovljen 
povećanjem njihovih cijena na svjetskom tržištu, kao i cijena energenata od kojih zavisi proizvodnja ovih 
namirnica. Takoñe je primjetan rast cijena svježe piletine (11% u decembru g/g), kategorije mlijeka, 
mliječnih proizvoda i jaja (14% u decembru g/g), što ukazuje na uticaj poskupljenja žitarica na namirnice 
životinjskog porijekla. 
      Iako prosječan rast kategorije masti i ulja pokazuje godišnju stopu rasta od 8,7%, posmatrano po 
kvartalima cijene proizvoda iz ove kategorije su imale ogromnu stopu rasta u posljednjem kvaratalu 2007. 
godine. Namirnice životinjskog porijekla margarin i puter bilježe prosječan rast od nevjerovatnih 21% u 
2007. godini (u decembru 80,6% g/g), dok jestivo ulje koje ima značajan ponder u kategoriji ulja i masti u 
ovoj godini poskupilo za 10% na godišnjem nivou (u decembru 55% g/g).  
          U kategoriji stanovanja i energenata zapažen rast cijena ostvario je grañevinski materijal (cement) 
koji ujedno ima značajan ponder. Od mjeseca maja sa porastom obima grañevinskih radova u BiH došlo 
je do poskupljenja cementa, da bi u decembru prosječna stopa rasta iznosila čak 29% g/g. Bitno je 
napomenuti da je u ovoj kategoriji enormni rast cijena gasa krajem 2006. (poskupljenje gasa) i u P1 2007. 
godine, u drugoj polovini godine usporio, te je u prosjeku u 2007. godini iznosio 12,4%. S druge strane 
indeks cijena električne energije u 2007. godini je imao prilično stabilan trend uz sezonska 
poskupljenja/pojeftinjenja (0,3% g/g). Ali već na početku 2008. godine je došlo do poskupljenja 
električne energije u oba entiteta26. Bitan elemenat u donošenju odluke o cijenama električne energije su 
troškovi nabavke uglja. Tako da je u januaru došlo do porasta cijena električne energije na nivou BiH od 
4,3% g/g. 
     Rast cijena sirove nafte na svjetskom tržištu uticao imao je uticaja na rast cijena goriva u BiH. Tako je 
u poslednjem kvartalu 2007. godine u kategoriji transporta došlo do porasta cijena goriva od 10% u 
decembru g/g. 
     Jedina kategorija koja je zabilježila pad inedksa je kategorija obuće i odjeće (3%), ali zbog relativno 
malog udjela u ukupnoj potrošnji nije imala veliki uticaj na ukupni CPI ineks. Kategorije odjeća i obuća, 
alkohol i duhan, namještaj i kućanski aparati, zdravstvo, veze, rekreacija i kultura, hoteli i restorani te 
ostale robe i usluge zabilježile su gotovo isti dvanaestomjesečni rast cijena kao i u prethodnoj godini. 
 

 
 
 
 
 
 
 
 
 
 
 
 
 
 
 
 

                                                           
26 Cijena električne energije HZHB za kategoriju kućanstva je poskupila 5,88%, EP BiH 4,03%, dok je Elektroprivreda RS 
povećala cijenu za domaćinstva za 11,9%. 

Graf 15: Dinamika inflacije u BiH 
(isti mjesec prethodne godine = 100)... 

 
 

Graf 16: Odabrane kategorije proizvoda 

 
Izvor: BHAS 

 
     Generalno, povećanje cijena nafte i žitarica na svjetskom tržištu moglo bi imati uticaj i na povećanje 
cijena na bh. tržištu ne samo kroz povećanje cijena brašna i proizvoda mlinsko-pekarske industrije, nego 
bi zbog povećanih troškova stočne hrane moglo imati indirektan uticaj na rast cijena ostalih proizvoda 
životinjskog porijekla, a time i posljedično opšteg nivoa cijena u BiH u 2008. godini. 
     Nakon nestanka inflacionog pritiska nastalog kao posljedica uvoñenja PDV-a u BiH u 2006. godini, 
došlo je do očekivane stabilizacije cijena u 2007. godini. Tako je u BiH zabilježeno najmanje prosječno 
godišnje povećanje cijena u poreñenju sa zemljama u regionu, za razliku od prošle godine, kada je 
prosječno godišnje povećanje bilo meñu najvećim u okruženju. 

 
 
 
 
 



 33

Graf 17: Regionalno poreñenje indeksa potrošačkih cijena u 2007. godini (% promjena u odnosu na prethodnu 
godinu) 

 
Izvor: Zavodi za statistiku u regionu, ECB 

 

Razvoj monetarnog sektora u BiH 
 

Novac 
• Nakon ubrzanog rasta  novčanih agregata u P1 usljed ekspanzije depozita u domaćoj valuti, u P2 

je došlo do usporenja rasta monetarnih varijabli praćenog kreditnom ekspanzijom; 
• Stopa obavezne rezerve je ostala na istom nivou od 15%. 

 
     U prvoj polovini 2007. godine. registrovan ubrzan rast novčanih agregata usljed ekspanzije svih 
monetarnih varijabli u BiH kroz stalni priliv sredstava u bankarski sektor u vidu depozita privatnih 
preduzeća i domaćinstava, ali i kroz preraspodjelu prihoda od PDV-a necentralnim nivoima vlasti 
(kantoni, opštine, fondovi) koji se registruju kroz njihov rast depozita. Meñutim već u trećem kvartalu 
2007. godine dolazi do usporenog rasta monetarnih varijabli (m/m), praćena ubrzanom kreditnom 
ekspanzijom. Tako je ukupna novčana masa u širem smislu (M2)27 na kraju godine dostigla 12,3 milijarde 
KM što je povećanje od 2,2 milijarde KM ili 21,6% u odnosu na isti period prethodne godine. Usporen 
rast M2 je posljedica usporene stope rasta kako štednih depozita u bankarskom sektoru (QM28), tako i 
gotovine i depozita po viñenju (M129).  
     Vodeća kategorija novčane mase - transakcijski novac (M1) je ostvarila stopu rasta od 21,5% g/g u 
2007. godini uz učešće od 50% u ukupnoj novčanoj masi. Usporenom rastu M1 na kraju 2007. doprinijeo 
je usporen rast depozita po viñenju u domaćoj valuti od 28,5% i time doprinijeo stopi rasta M2 sa 8,7 
procentnih poena (oko 4 procentna poena manje u odnosu na K2 2007.). Ovakav rast je posljedica 
usporenog rasta depozita privatnih preduzeća koji su imali stalan trend usporenog rasta u P2 2007. od 
21% (dok je u P1 stopa rasta bila 48%). Gotovina izvan banaka, kao drugi dio transakcijskog novca, u 
2007. godini je zabilježila stalnu tendenciju smanjenja udjela u novčanoj masi (18%) sa usporenom 
stopom rasta 10,5% (4 procentna poena manje u odnosu na 2006.). Znači da je i dalje prisutan trend 
jačanja bankarskog sektora, odnosno smanjenja sive ekonomije koja se uglavnom finansira putem 
gotovine. 
     S druge strane, štedna kategorija novčane mase – kvazi novac (QM) takoñe bilježi usporenje stope 
rasta u P2 2007. i iznosila je 22% u K4, što je za 4 procentna poena  manje u odnosu na decembar 2006. 

                                                           
27 M2- (novac u širem smislu) sastoji se od transakcijskog novca (M1) i kvazi novca (QM). 
28 QM- (kvazi novac) sastoji se od depozita po viñenju u stranoj valuti te oročenih i štednih depozita u stranoj i domaćoj valuti. 
29 M1- (transakcijki novac) sastoji se od gotovine izvan banaka i depozita po viñenju u domaćoj valuti. 

godine. Usporenom rastu ove kategorije uveliko je doprinijeo usporen rast štednih depozita u stranoj 
valuti od 22%  te depozita po viñenju u stranoj valuti 7% (27% i 17% respektivno u prošloj godini).  
     Sa sporijim prilivom sredstava iz inostranstva devizne rezerve su takoñe rasle sporijom stopom (m/m) 
u P2 i na kraju 2007. godine iznosile 6,7 milijardi KM što je rast od 23%. Time je pokrivenost novčane 
mase (M2) sa bruto deviznim rezervama iznosila 53,7%, odnosno rezervnog novca (M0) direktno 
kreiranog od CBBH sa bruto deviznim rezervama 108%, što zadovoljava kriterije stabilnosti valutnog 
odbora. 

Graf 18: Dinamika rasta novčanih agregata u BiH i njihovi doprinosu rastu novčane mase M2 

 
Izvor: Centralna banka BiH 

 

     U 2007. godini CBBH nije mijenjala stopu obavezne rezerve i iznosla je 15%. Stabilna stopa OR nije 
uticala na smanjenje likvidnosti bankarskog sektora BiH u 2007. godini pa time nije došlo ni do usporenja 
kredinog rasta (prosječna godišnja stopa rasta kredita u 2007. godini iznosila je 28,5%). Znači, sve dok 
postoji platežno sposobna tražnja za kreditima i dok banke na njima ostvaruju adekvatnu maržu kreditna 
ekspanzija će se i dalje nastaviti. 
     U 2007. godini nijedna banka u BiH nije imala problema sa zadovoljenjem stope OR, nego je i dalje 
prisutan višak na računima rezervi komercijalnih banaka kod CBBH. To se jasno vidi kroz činjenicu da je 
prosječna stopa koju banke drže kod CBBH u odnosu na depozitnu bazu 23% što je 8 procentnih poena 
iznad obavezne stope od 15%. 

 
Devizne rezerve 
 
     Krajem 2007. godine bruto devizne rezerve Centralne banke BiH dostigle su 6,7 milijardi KM što je 
povećanje za čak 1,3 milijarde KM ili 22,9% u odnosu na isti period prošle godine. Time je došlo do 
usporavanja stope rasta bruto deviznih rezervi od 6 procentnih poena u odnosu na dinamiku rasta u 2006. 
godini.  
 
     Navedeno usporenje rasta deviznih rezervi posledica je prije svega pogoršanja u vanjskotrgovinskoj 
razmjeni BiH u 2007. godini. Iako se deficit tekućeg računa uvećao, i u redovnim finansijskim tokovima 
bi bilo logično da doñe do smanjenjea devznih rezervi ovdje to nije slučaj. Glavni doprinos rastu deviznih 
rezervi imali su: 
• Rast izvoza koji je iznosio 6,1 milijardu KM u 2007 (15% g/g); 
• Priliv sredstava nastao kroz direktna strana ulaganja u BiH koji je iznosio oko 2,8 milijardi KM u 
2007. godini. U junu je došlo do prenosa sredstava privatizacije Telekoma RS u iznosu 1,2 milijarde KM. 

Bitno je napomenuti da je dobar dio rezervi završio u inostranstvu što se vidi kroz povećanje strane aktive 
(152 miliona u 2006. godini vs. 1,1 milijarda u 2007. godini). 
      
     Devizne rezerve Centralne banke BiH plasirane su uglavnom u vidu depozita kod stranih banaka u 
iznosu od 5,9 milijardi KM ili 89% ukupnog iznosa deviznih rezervi, što je smanjenje udjela od 1,7 
procentnih poena u odnosu na isti period prethodne godine. Ovo smanjenje udjela išlo je uglavnom na 
račun povećanja investiranja u prvoklasne strane vrijednosne papire koje je iznosilo 606 miliona KM ili 
9% ukupnih deviznih rezervi krajem 2007. Preostali dio deviznih rezervi od nalazi se u vidu deviza u 
trezoru CBBH (0,6%), i ostalih vidova investiranja (1,2%).  
     Nivo pokrivenosti uvoza deviznim rezervama je i dalje nastavio sa trendom rasta. Krajem 2007. 
godine nivo bruto deviznih rezervi bio je dovoljan za finansiranje 5 mjeseci prosječnog bh. uvoza, što je 
zadovoljavajući koeficijent sa aspekta finansijske stabilnosti30.  

 
Rast i struktura kredita  
 

• Ukupni krediti su dostigli 11,9 milijardi KM što je posljedica snažne ekspanzije kredita u BiH od 
28,5%; 

• Rastu kredita u 2007. godini su doprinijeli ekspanzija kredita u sektoru domaćinstava, odnosno 
kredita za finansiranje trgovačke djelatnosti u sektoru preduzeća. 

      
     Nakon postepenog usporavanja dinamike rasta kredita zabilježenog u drugoj polovini 2006. godine, u 
2007. godini je došlo do ponovnog snažnog ubrzanja rasta kredita u bankarskom sektoru BiH. Ukupni 
krediti plasirani svim institucionalnim sektorima u BiH dostigli su krajem 2007. Godine 11,9 milijardi 
KM što je povećanje za čak 2,6 milijardi KM ili 28,5% u odnosu na isti period prošle godine. Ubrzan 
kreditni rast bi mogao biti posljedica ubrzanog rasta uvoza (koji se uglavnom finasira iz kredita), trgovine 
a time i potrošnje ali i nastavkom pada kamatnih stopa u bankarskom sektoru. Ilustracije radi prosječna 
kamatna stopa  na kredite preduzećima u 2007. godini je iznosila 7,2% na kratkoročne, odnosno 7,9% na 
dugoročne kredite. 
     Iako su kamatne stope na kredite stanovništvu bilježile sporiji trend (na kratkoročne kredite je ostala 
na istom nivou, dok se na dugoročne smanjila za 0,4 procentna poena), tokom cijele 2007. godine 
bilježimo stalno ubrzanje rasta ove kategorije kredita koji su u decembru zabilježili rast od 1,3 milijarde 
KM g/g, i time dostigli 5,6 milijardi KM. 
     Budući da ova dva sektora predstavljaju dominantne institucionalne sektore u koje odlazi 92% ukupnih 
kredita iz bankarskog sektora BiH zaključno sa K4 2007. Godine (48% vs. 43%, graf 19), samo ova dva 
sektora su doprinijela 27 procentnih poena u ukupnom rastu.  
 
 
 
 
 
 
 
 
 

                                                           
30 Koeficijent pokazuje da se 5 mjeseci uvoza može finansirati deviznim rezervama Centralne banke BiH, u slučaju finansiranja 
deficita tekućeg računa. Prema teoriji meñunarodne trgovine ukupne devizne rezerve bi trebale pokrivati najmanje 3 mjeseca 
prosječnog uvoza.  

Graf 19: Dinamika rasta kredita u bankarskom sektoru BiH 

 
Izvor: Centralna banka BiH 

 
     Krediti u sektoru stanovništva bilježe stalno ubrzanje rasta u 2007. godini. Tako su krediti 
stanovništvu krajem K4 iznosili 5,6 milijardi KM, što je povećanje za čak 1,3 milijarde KM g/g ili 30% u 
odnosu na isti period prethodne godine. 
     Struktura kredita po namjeni pokazuje nam da je rast kredita stanovništvu uzrokovan prije svega 
ekspanzijom potrošačkih kredita koji su rasli na nivou BiH stopom od 26% dostigavši 3,6 milijardi KM. 
Bitno je napomenuti da ova kategorija ima najveći ponder u kategoriji kredita stanovništvu (63%). 
Navedena ekspanzija kredita je posljedica prvenstveno pada kamatnih stopa, odnosno olakšane kreditne 
procedure za ovu kategoriju kredita što sve za rezultat ima rast potrošnje i uvoza. S druge strane, u 2007. 
godini je prisutan stalan trend rasta kategorije stambenih kredita od 37% g/g, koji je uglavnom posljedica 
rasta cijena nekretnina i grañevinskog materijala u BiH. Tako je iznos stambenih kredita stanovništvu u 
2007. godini dostigao iznos od 1,5 milijardi KM. Sa stanovišta entiteta, kategorija potrošačkih kredita je 
imala brži rast u FBiH nego u RS, dok je u kategoriji stambenih kredita obrnuto. 
 

Graf 20: Struktura rasta kredita stanovništvu po namjeni (u milionima KM) 

 
Izvor: Agencija za bankarstvo FBiH i RS 

     S druge strane kategorija – krediti privatnim nefinansijskim preduzećima dostigli su iznos od 5,2 
milijarde KM što je rast od 29,8% ili 1,2 milijarde KM u odnosu na isti period prethodne godine. 
     Iz  grafa 21 vidimo da je od ukupnih plasmana31 privatnim nefinansijskim preduzećima (6,2 milijarde 
KM) u uslužne djelatnosti plasirano 56%, dok je u proizvodne sektore kao što su industrija, rudarstvo, 
energetika i grañevinarstvo plasirano 38%. Sektor poljoprivreda imao je u posljednje tri godine stabilan 
udio od 5,5%. 
     U 2007. godini naročito brz rast kredita ostvario je sektor rudarstva koji je dostigao 9,5% milijardi 
KM ili nevjerovatnih 120% što je gotovo dvostruko povećanje udjela u ukupnim plasmanima preduzeća. 
S druge strane, sektor industrije već drugu godinu bilježi pad plasmana za čak 8 procentnih poena u 
odnosu na prethodnu godinu, tako da je njihov udio iznosio svega 14% ili 856 miliona KM što je 
posljedica usporenog rasta industrije u istom periodu. Krediti u sektoru trgovine koji zauzimaju 40% 
ukupnih plasmana dostigli su 2,6 milijardi KM zabilježili su umjeren rast od 26%. Kao što je već 
pomenuto rast ove kategorije je posljedica ubrzanog rasta uvoza i potrošnje. 
 

Graf 21: Struktura plasmana privatnim nefinansijskim perduzećima (u milionima KM) 

 
Izvor: Agencija za bankarstvo FBiH i RS 

 
     Na osnovu istaknutog možemo zaključiti da je ukupna struktura kreditnih plasmana na ekonomiju BiH 
nepovoljna prvenstveno zbog toga što se njima finansira potrošnja i trgovina a tek mali dio kreditnih 
plasmana usmjerava na proizvodne djelatnosti koje bi znatno doprinijele rastu investicija i izvoza kao 
bitnim pokazateljima rasta ekonomije. 
 

Rast i struktura depozita 
• U 2007. godini došlo je do ekspanzije u rastu depozita u bankarskom sektoru BiH od 37% ili 3,3 

milijarde KM, prvenstveno kao posljedica priliva sredstava od privatizacije Telekoma RS. 
 
     Ukupni depoziti u bankarskom sektoru BiH dostigli su krajem 2007. godine čak 12,1 milijardu KM što 
je rast od nevjerovatnih 3,3 milijarde KM ili 37% u odnosu na isti period prethodne godine. Tačnije 
snažna ekspanzija depozita je izazavana jednokratnom ekspanzijom depozita opšte vlade u junu 2007. 

                                                           
31 Plasmani su širi pojam od kredita jer obuhvataju pored ukupnih kredita i sve ostale plasmane kao što su oročena sredstva kod 
ino banaka, plasmani drugim bankama, vrijednosni papiri, investicije u nekonsolidovana preduzeća, kamate i naknade, avanse i 
odgoñeno plaćanje. 

godine prilikom priliva sredstava od privatizacije Telekoma RS-a na bankarske račune Vlade RS-a (1,2 
milijarde KM), stalnim rastom prihoda od PDV-a od necentralnih nivoa vlasti (kantoni, opštine, fondovi), 
ali su takoñe svoj doprinos dali ubrzan rast depozita privatnih preduzeća i domaćinstava u P1 2007. 
godine. Time su depoziti opšte vlade povećali svoj udio u ukupnim depozitima za čak 10 procentnih 
poena. Tako su depoziti opšte vlade druga po redu značajna kategorija ukupnih depozita sa udjelom od 
25% što je povećanje udjela za 9 procentnih poena. Time su depoziti opšte vlade dostigli 3,1 milijardu 
KM u 2007. godini, što je povećanje od 1,7 milijardi KM ili 109% g/g. Time je privatizacija Telekoma 
RS sama doprinijela 71% ukupnog rasta ove kategorije depozita. Ubrzanom rastu depozita je prvenstveno 
doprinijeo ubrzan rast štednih i oročenih depozita (57% vs. 30% u 2006. godini). 
     Usporavanje stope rasta depozita preduzeća u P2 moglo bi biti posljedica sprovoñenja akcije kontrole 
rada na crno kada su prvenstveno privatna preduzeća morala izdvojiti dodatna sredstva za uplate za 
neprijavljene radnike. Tako je u junu stopa rasta ovih depozita iznosila čak 49% da bi nakraju godine bila 
21%. Time je ova vrsta depozita smanjila svoj udio za 2 procentna poena u ukupnim depozitima. 
     Depoziti stanovništva, kao najdominantnija kategorija ukupnih depozita sa udjelom od 43%, iznosili 
su 5,2 milijarde KM što je usporen rast od 26% vs. 29% u decembru 2006. godine. Kao i u prethodnoj 
godini imali su relativno stabilan doprinos ukupnom rastu depozita od 12 procentnih poena. Meñutim u 
2007. godini je došlo do značajnog smanjenja udjela ove kategorije za 4 procentna poena u korist 
depozita opšte vlade. 
 

Graf 22: Dinamika rasta depozita u bankarskom sektoru BiH 

 
Izvor: Centralna banka BiH 

 
     Sa prilivom sredstava od privatizacije Telekoma RS u bankarski sektor BiH došlo je do značajne 
promjene u finansijskim tokovima, budući da je bh. ekonomija prvi put u 2007. godini ostvarila neto 
štednju32, odnosno depoziti svih institucionalnih sektora su premašili kredite za 175 miliona KM krajem 
2007. godine (graf 23). Ova promjena ostvarena je prvenstveno rastom štednje sektora opšte vlade (sektor 
koji je i do sada bio jedini sektor koji je ostvario neto štednju), dok je privatni sektor nakon stabilizacije u 

                                                           
32 Neto štednja sektora računa se kao razlika izmeñu depozita i kredita odreñenog sektora u bankarskom sektoru i predstavlja 
jedan od indikatora rasta štednje u bh. ekonomiji. Za potpunu sliku štednje neophodno je uključiti tokove registrovane kroz 
fiskalni bilans, te bilans plaćanja sa inostranstvom. 

2006. godini nastavio sa uvećanjem razlike izmeñu pozajmljenih i štednih sredstava u 2007. godini, što je 
indikator pogoršanja deficita tekućeg računa u ovoj godini. 
 

Graf 23: Analiza neto štednje po sektorima u BiH 

 
Izvor: Centraln banka BiH 

 

Kamatne stope 
• Pad kamatnih stopa i kamatne marže u BH bankarskom sektoru u 2007. godini. 

 
      Ekspanzija kredita u 2007. godini dodatno je podstaknuta i nastavkom trenda pada kamatnih stopa na 
sve vrste kredita i stanovništvu i preduzećima u bankarskom sektoru. Važno je napomenuti dinamiku 
pada kamatnih stopa na kredite u domaćoj valuti budući da je 90% kredita u bh bankama plasirano u 
konvertibilnoj marci. 
     Najbrži pad ostvarile su kamate na kratkoročne kredite u KM preduzećima (0,8 procentnih poena) i u 
prosjeku iznoile 7,2% na godišnjem nivou. Brz pad kamata u ovoj kategoriji kredita objašnjava nam 
ekspanziju kredita za finansiranje trgovačke djelatnosti i uvoza. S druge strane, kamate na dugoročne 
kredite preduzećima su smanjene za 1 procentni poen (7,9%). 
     I u kategoriji kredita domaćinstvima zabilježen je pad kamatnih stopa. Brži pad kamata je ostvaren na 
dugoročne kredite u KM stanovništvu u 2007. godini od kamata na kratkoročne kredite (0,4 procentnih 
poena vs. 0,1 procentni poen) što je imalo uticaja na snažan rast stambenih kredita u BiH. 
     S druge strane, kamatne stope na depozite po viñenju i štedne depozite su takoñe ostvarile pad, a 
najveći pad su ostvarile kamate na štedne depozite privatnim preduzećima i domaćinstvima (0,4 i 0,1 
procentni poen respektivno). 
     Vidimo tako da je kamatna marža u 2007. godini iznosila 5,8 procentnih poena, što je smanjenje od 
0,2 procentna poena u odnosu na isti period prethodne godine. Obzirom da je kamatna marža u posljednje 
dvije godine značajno smanjena kao ključni izvor profita bankarskom sektoru BiH, te da su izvori 
finansiranja kredita za banke u BiH poskupili na ino tržištima zbog rasta kamatnih stopa ECB-a i rasta 
Euribor-a, trend pada kamatnih stopa u BiH bi mogao biti usporen u narednom periodu. 

Graf 24: Prosječne godišnje kamatne stope u bankarskom sektoru BiH (u %) 

 
Izvor: Centralna banaka BiH 

 

Berze u BiH 
Ukupna tržišna kapitalizacija33 Sarajevske i Banjalučke berze (SASE i BLSE) iznosila je na dan 31. 
Decembar 2007. godine 23,3 milijarde KM, što predstavlja povećanje od 20,7% u poreñenju sa 2006. 
godinom. 
     Ovaj rast je znatno usporeniji u odnosu na rast u 2006. godini kada je iznosio nevjerovatnih 107% g/g. 
Kao glavni faktor koji je uticao na ovakvo stanje je prvenstveno smanjenje cijena dionica na obje bh 
berze u drugoj polovini godine, što je takoñe uticalo i na smanjenje ukupnog obim trgovine na berzama 
(neopravdan i neopradan višegodišnji rast cijena dionica uz očekivano bolje poslovanje firmi). Očekuje se 
da bi izdavanje dionica na bazi novih instrumenata ili povećanje cijena dionica kao nastavak privatizacije 
preostalih firmi u državnom vlasništvu bili faktor koji bi omogućio dalji izvor rasta prometa i 
kapitalizacije u BiH. Prodaja državnog kapitala atraktivnih kompanija putem berze bi mogla predstavljati 
značajan generator ukupnog ekonomskog razvoja, odnosno korist Vladi, investitorima i tržištu kapitala. 
 

Graf 25: Tržišna kapitalizacija berzi u regionu u 2007. godini (u milionima $) 

 
Izvor: FEAS – Federation of the Euro-Asian Stock Exchanges 

                                                           
33  Kapitalizacija- zbir produkata cijena dionica i obima dionica kojima se trgovalo na berzama. 

Berzanski indeksi 
 
     Inedeksi investicionih fondova Sarajevske i Banjalučke berze (BIFX i FIRS)34 zabilježili su ubrzan 
trend rasta u prvom kvaratalu 2007. godine, i ukazuje upravo na činjenicu da je postojao rastući interes 
investitora za ulaganjem na berzama, što je imalo uticaja na povećanje cijena investicijskih fondova na 
BH berzama. Tako da oba indeksa u K1 bilježe rast od nevjerovatnih 378% (FIRS) i 128% (BIFX) g/g.            
     Meñutim pad prometa na BH berzama tokom posljednja tri kvartala (-77,6% decembar 2007. u odnosu 
na april 2007.g) uticao je na to da stopa rasta oba indeksa padne (BIFX -22,8%, FIRS -41,8% 
decembar/april). 
     Konačno, na kraju godine, vrijednost BIFX-a je iznosila 6.544,53 poena. Apsolutna promjena iznosila 
je 1.389,81 indeksna poena, što predstavlja rast od 26,96% u odnosu na kraj 2006. godine. S druge strane, 
vrijednost FIRS-ana dan 28.12. je iznosila 6.618,34 poena, uz apsolutnu promjenu od 564,99 indeksna 
poena, što predstavlja rast od 9,33% u odnosu na kraj 2006. godine. 
 

Graf 26: Indeksi investicijskih fondova Sarajevske i Banjalučke berze (BIFX i FIRS) 

 
Izvor: SASE i BLSE statistika 

 

     Potpuno identičnu sliku kretanja na BiH berzama vidimo i kroz dva reprezentativna indeksa 
Sarajevske i Banjalučke berze SASX-10 i BIRS, koji predstavljaju kretanje cijena dionica najuspješnijih 
kompanija listiranih na te dvije berze35.  
     Kao što vidimo na grafu 27.  ERS-10 u prvom kvartalu je bilježio eksplozivan rast iznad vrijednosti 
SASX-10 i ERS-10. Meñutim krajem aprila 2007. godine sva tri indeksa bilježe gotovo identičan pad 
vrijednosti koji će biti prisutan do kraja godine. 
     U periodu 31.12.2006. do 28.12.2007. godine povećana je vrijednost SASX-10 sa 2.855,59 na 
3.685,15 indeksnih poena, što predstavlja rast od 29%. U istom periodu, oba inedksa Banjalučke berze 
BIRS i ERS-10 su ostvarila pad, i to BIRS od -320,28 ineksnih poena, dok je ERS-10 ostvario dvostruko 
veći pad vrijednosti od -662,79  inedksnih poena i na taj način pao ispod vrijednosti inedsa SASX-10 do 
kraja 2007. godine. 

                                                           
34 Indeksi obje berze izračunati su na osnovu prosječne cijene dionica 11 najuspješnijih investicionih fondova u slučaju 
Sarajevske berze (BIFX) i Banjalučke berze (FIRS). 
35 U sastav SASX-10 ulaze: JP Elektroprivreda BiH d.d. Sarajevo, BH-Telecom d.d. Sarajevo, JP Elektroprivreda HZHB d.d. 
Mostar, Fabrika duhana Sarajevo d.d. Sarajevo, Energoinvest d.d. Sarajevo, Bosnalijek d.d. Sarajevo,  Sarajevo-Osiguranje d.d. 
Sarajevo, ABS-Banka d.d. Sarajevo, Hidrogradnja d.d. Sarajevo, Rudnik mrkog uglja Banovici d.d. Banovici. U sastav BIRS sa 
15.11.2007. godini ulaze: Hidroelektrane na Trebisnjici Trebinje, Hidroelektrane na Drini Visegrad, Hidroelektrane na Vrbasu 
M.Grad, R i TE Gacko, R i TE Ugljevik, Elektrokrajina Banja Luka, Elektro Bijeljina, Elektro Doboj, Elektrodistribucja Pale, 
Elektrohercegovina Trebinje, Rafinerija nafte Bosanski Brod, Jelsingrad livnica celika Banja Luka, Kosig Dunav Osiguranje 
Banja Luka, Mira Prijedor, Vitinka Kozluk, Prijedorputevi Prijedor, Hemijska industrija destilacije Teslić, Unis fabrika cijevi 
Derventa. 

     Poredeći vrijednosti koje su ovi inedksi imali na kraju K1 2007. SASX-10 bilježi pad od -27%, BIRS 
pad od -47% i ERS-10 pad od -47%. 
Graf 27: Indeksi najuspješnijih kompanija na Sarajevskoj i Banjalučkoj berzi (SASX-10 i BIRS) i indeks preduzeća 

iz sistema Elektroprivrede RS-a (ERS-10) 

 
Izvor: SASE i BLSE statistika 

 

Ukupan promet 
U 2007. godini na Sarajevskoj i Banjalučkoj berzi (SASE i BLSE) ostvaren je ukupan promet od 2,017 
milijardi KM što je povećanje za 973 miliona KM ili 93,3% u odnosu na prethodnu godinu. 
Promet na Sarajevskoj berzi u u 2007. godini je iznosio 1.274.340.116,00 KM što čini 63,2% od ukupnog 
prometa koji je ostvaren na BH berzama. Poredeći vrijednosti sa istim periodom prošle godine SASE je 
ostvario povećanje prometa od 619,6 miliona KM ili 94,6%. 
     SASE bilježi najveći rast uglavnom na slobodnom tržištu (71,7%) kroz trgovanje dionicama 
najuspješnijih kompanija prisutnim na tom tržištu. Tako je najveći promet ostvaren dionicama: Fabrike 
duhana Sarajevo (6,4%), ABS banke (5,9%), BH Telecoma (4,5%), Energoinvesta (4,2%). Veliko 
interesovanje investitora vladalo je i za dionicama JP Elektroprivreda BiH (3,4%). Ukupni ostvareni udio 
ovih firmi u ukupnom prometu bila je 24,4%. S druge strane, promet na  tržištu kotacije fondovima čini 
19,6% ukupnog prometa, uz najveći promet sa dionicama emitenata IF Big Invest. gr. (6,8%) te IF Crobih 
fonda (2%), dok promet na tržištu zvanične kotacije čini 8,7% ukupnog prometa, sa najvećim prometom 
dionicama Bosnalijeka (6,3%). Dva emitenta prisutna u 2007. godini na zvaničnoj kotaciji (Bosnalijek, 
Sarajevo osiguranje i Klas Sarajevo) ostvarili su značajan rast cijena dionica, i udio u ukupnom prometu 
od 8,8%.  

Graf 28: Ukupan promet na BiH tržištu vrijednosnih papira u 2007. godini  

 
Izvor: SASE i BLSE 

     Promet na Banjalučkoj berzi u 2007. godini je iznosio 742,5 miliona KM, što je u odnosu na 2006. 
godinu povećanje od 354,1 milion, odnosno 91,1%. Promet ostvaren na Banjalučkoj berzi čini 36,8% 
ukupnog prometa na BH berzama. Od ukupnog prometa na Banjalučkoj berzi najveći udio čini redovni 
promet sa 78,09%, te promet kroz blok poslove 20,3%.  
     Zapažen udio u prometu ostvaren je i trgovanjem dionicama reprezentativnih kompanija  (koje ulaze u 
indeks BIRS), a koje su imale udio od 40,1% ukupnog prometa ostvarenom na BLSE. Najznačajnije 
rezultate su ostvarili Rafinerija nafte AD Bosanski Brod (8,3% ukupnog prometa), Telekom Srpske AD 
Banja Luka (6%), RITE Gacko AD Gacko (3,3%), Rafinerija ulja AD Modriča (2,8%), Birač AD Zvornik 
(2,4%), Željeznice RS AD Doboj (2,1%), Hidroelektrana na Trebišnjici AD Trebinje (2,1%). 
     S druge strane, na kotaciji fondova ostvaren je promet od 199,1 milion KM što je 26,8% od ukupnog 
prometa na BLSE u 2007. godini.  
 

4.  VANJSKI SEKTOR  

Glavne karakteristike vanjskog sektora BiH u 2007. su bile sljedeće:  
- Povećanje trgovine za 20%, i trgovinskog deficita za 28%; 
- Najviše se trgovalo poluproizvodima 41%;  
- Najveći deficit kod kapitalnih proizvoda 28%; 
- Porast cijena nafte i prehrambenih proizvoda u svijetu, odrazio se i na naš uvoz (g/g 22%). 
- Ekonomski rast i tražnja iz susjednih zemalja i EU, i dalje podupire rast BH. izvoza (g/g 15%).  

 
PLATNI BILANS  

Platni bilans Bosne i Hercegovine u 2007. bilježi nešto nepovoljniju sliku odnosa sa inostranstvom u 
odnosu na onu iz 2006. Najveća i najnepovoljnija promjena se desila na tekućem računu, gdje je 
zabilježeno pogoršanje deficita za 72%. Ovakvo povećanje deficita uslovljeno je nepovoljnim kretanjima 
u spoljnotrgovinskoj razmjeni BiH sa svijetom, gdje je deficit roba dostigao iznos od 8,1  milijardi KM 
(rast od 1,44 milijarde KM). 

Deficit tekućeg računa (2,74 milijardi KM) izražen u % BDP-a je iznosio 13,2% što prestavlja ubrzanje 
od 4,7 procentnih poena u odnosu na 2006. Ipak, i ovaj odnos je  bolji u odnosu na one zabilježene u 
periodu 2001-2005. 

Graf 29: Platni bilans Bosne i Hercegovine (2003-2007) u milionima KM 

 

Izvor: Centralna Banka BiH 

 Sa obzirom da se robe u platnom bilansu BiH zbog kompatibilnosti prate po principu f.o.b, mogu se 
primjetiti nešto drugačije vrijednosti u odnosu na one koje bilježi statistika robne razmjene po 
specijalnom trgovinskom sistemu. I dok su na strani izvoza primjećena standardna prilagoñenja, na strani 
uvoza se vrše sve  niži iznosi  prilagodbi, iako ni to nije uticalo na sliku razmjene BiH sa svijetom: porast 
godišnjeg  izvoza od 15%, a uvoza 19%.36  

Bilans usluga  (tradicionalno u suficitu) bilježi nešto nižu stopu rasta nego inače, ali još uvijek značajnih 
9%, zbog konstantnog rasta pružanja najznačajnijih usluga u BiH- putovanja (tj. turizam sa 55% učešća u 
ukupnom izvozu usluga). Iako 3 puta manji od prethodnog, na drugom mjestu je značajan izvoz 
grañevinarskih usluga, koji u 2007. bilježi blagi pad od 2%.  Na trećem i četvrtom mjestu po važnosti su 
komunikacijske i usluge transporta (sa po 10% i 9% učešća u ukupnom izvozu usluga).  

Za razliku od trenda smanjenja vrijednosti koji je pratio račun dohotka sve od 1998. (kada je iznosio 1,5 
milijardi KM), u 2007. je zabilježen blagi  godišnji porast od 4% (nominalan iznos  665,4 miliona KM). 
Glavni uzrok pada vrijednosti na računu dohotka je konstantno smanjenje prihoda od kompenzacija 
zaposlenim, zatim povećanje rashoda za investicioni dohodak stranim investitorima (FDI), kao i 
povećanje otplate kamata na vanjski dug.   Sa druge strane- porast priliva, u posljednje vrijeme, je 
opravdan rastom stavke- prihod od ostalih investicija, koji se odnosi na investicioni prihod monetarnih 
vlasti i komercijalnih banaka, kao i ostalih sektora.  

Prihod po osnovu dohotka od tekućih transfera je stavka koja finansira najveći dio - čak 45% robnog 
deficita.  Najznačajniju stavku na ovom računu svakako čine novčane pošiljke BH. državljana zaposlenih 
u inostranstvu (kao i pomoć rodbine),  koja je u 2007. iznosila 2,7 milijardi KM (porast od 10%). Pomoć 
vladinom sektoru se smanjuje iz godine u godinu, u korist ostalih tekućih transfera koji su dostigli 926 
miliona KM. 

Inostrana pomoć u vidu trajnih kapitalnih dobara na kapitalnom računu se smanjuje od 2000. godine 
kada je iznosila 1,2 milijarde  KM, a u 2007. bilježi tek trećinu od tog iznosa (420 miliona KM).   

Finansijski račun se može pohvaliti izvanrednim i do sada najvećim prilivom direktnih stranih ulaganja 
(2,9 milijardi KM) na osnovu kojih je i zabilježio povećanje od 163% u odnosu na proteklu godinu . 
Pored zabilježenog priliva FDI, registrovan je i odliv, tj. direktno  ulaganje bh. kompanija u inostranstvo, 
u iznosu od 13,2 miliona KM. Aktiva,  tj . sredstva koja domaće komercijalne banke drže/ investiraju u 
inostranstvu se povećala za 1,2 milijardi KM.  Sa druge strane, pasiva tj. dugovanja (koju čine monetarne 
vlasti, komercijalne banke i ostali sektori) se uvećala za dodatnih 1,4 milijarde KM (100% uvećanje). Od 
toga na nove zajmove otpada  805 miliona KM (povećanje od 18% u odnosu na prethodnu godinu), a na 
trgovinske kredite 397 miliona KM (povećanje od 16%). Otplata glavnice zajma se vrši uredno i za 2007. 
godinu, u iznosu od 340 miliona KM (smanjenje od 35% u odnosu na iznos iz 2006.).  

Rezervna aktiva se uvećala za rekordnih 1,25 milijardi KM, uslijed povećane tražnje za domaćom 
valutom, koja je rezultat nastojanja da se devize dobijene prilivom novca od FDI i izvoza promijene u 
KM. Meñutim, u odnosu na 2006. ne prestavlja značajan rast (tek 2%) jer su sredstva od FDI najvećim 
dijelom deponovana kroz komercijalne banke u inostranstvo37. Bruto devizne rezerve na kraju 2007. su 
iznosile 6,7 milijardi KM. 

 
 
 
                                                           
36 Više o trgovini robama u narednom poglavlju. 
37 U platnom bilansu- stavka:aktiva komercijalnih banaka se značajno povećala. 

SPOLJNA TRGOVINA  

Izrazit rast spoljnotrgovinskog deficita zabilježen u 2007.godini, bio je determinisan najvećim dijelom 
osjetnim usporavanjem izvoza (godišnji rast od 15%), i značajnom ubrzanom dinamikom uvoza (22% 
rast).  U nominalnom iznosu deficit je iznosio 7,96 milijardi KM što prestavlja povećanje od 28% u 
odnosu na prethodnu godinu. 38 

Izvoz je usporio u svim najznačajnijim kategorijama osim u slučaju prehrambene industrije i proizvoda 
biljnog i životinjskog porijekla, kao i u sektoru proizvodnje oružja i municije.  Sa druge strane, ubrzanje 
rasta uvoza je zabilježeno u svim kategorijama osim kod mineralnih goriva, ali i sirove kože i krzna. To 
sve dovodi do niskog stepena pokrivenosti uvoza izvozom koji je nakon poboljšanja iz 2006., sveden na 
svega 43%. 

Tabela 6: Glavni pokazatelji spoljnotrgovinskog poslovanja BiH (2003-2007) 

u milionima KM 2003 2004 2005 2006 2007 

Izvoz roba 2.428 3.013 3.783 5.164 5.937 

Uvoz roba -8.365 -9.423 -11.180 -11.389 -13.899 

Trgovinski bilans -5.937 -6.410 -7.397 -6.225 -7.962 

ukupna trgovina 10.793 12.436 14.963 16.553 19.836 

u % BDP 81% 85% 95% 94% 95% 

% promjena izvoza 16% 24% 26% 37% 15% 

    --- uvoza 4% 13% 19% 2% 22% 

    --- bilansa (deficita) 0% 8% 15% -16% 28% 

    ---ukupne trgovine 6% 15% 20% 11% 20% 

pokrivenost uvoza izvozom 29% 32% 34% 45% 43% 
Izvor: BHAS 

Na ubrzan rast uvoza u 2007. izmeñu ostalog ima uticaja i prelaz na novi sistem obračuna poreza na 
dodatnu vrijednost u 2006.  gdje su se pokazala značajna odstupanja od uobičajenog trenda 
spoljnotrgovinske razmjene. Naime, s obzirom da je značajan dio uvoza bio prenesen na zadnji kvartal 
2005., time je umanjen značajan dio uvoza u čitavoj 2006. Zato je teško porediti 2007. sa 2006.  Drugi 
razlog povećanog uvoza jesu i cijene nafte koje su vrtoglavo rasle naročito krajem 200739, što je imalo 
uticaja i na ostale sektore, kao i povećane transportne troškove. Cijene hrane su takoñe rasle na svjetskom 
tržištu, a posebno žitarica (pšenica, kukuruz) što je uzrokovano sušom.   

Usporavanje stope rasta izvoza, takoñe može biti opravdano uvoñenjem PDV-a, gdje su izvozi pomjereni 
za prvi kvartal 2006. što je uzrokovalo izvanredne stope rasta izvoza u toj godini (37%). Ostali razlozi su i 
usporavanje  rasta industrijske proizvodnje na globalnom nivou, i nama interesantne privrede Euro-zone40 
(Njemačka, Italija..), a zatim suša i pad proizvodnje električne energije u BiH.  

 

 

 

                                                           
38 Kao izvor podataka korištena je Agencija za statistiku BiH. 
39 Cijene nafte su rasle zbog planova da OPEC smanji proizvodnju nafte, došlo je do uvjerenja da će ponuda biti manja od 
tražnje, pa je nafta opet prešla psihološku granicu od 100$ po barelu. Takoñe, mnogi investitori da bi se zaštitili od pada dolara, 
kupuju naftu- što takoñe povećava tražnju. 
40 GDP Eurozone je na godišnjem nivou rastao 2,7%. a industrijska proizvodnja u decembru 1,3%.  

Graf 30: Kvartalne promjene uvoza i izvoza kumulirane od početka godine (g/g) 

 

Izvor: BHAS 

Posmatrajući kvartalne vrijednosti uvoza, izvoza i trgovinskog deficita u 2007., možemo primjetiti 
uobičajen trend rasta uvoza približavajući se kraju godine, ali uz najveće vrijednosti u poreñenju sa 
godinama prije. Najveće vrijednosti izvoza zabilježene su u trećem kvartalu, da bi u četvrtom kvartalu 
umjesto uobičajenog povećanja, registrovao umanjenjenje od 1% u odnosu na prethodni kvartal.  

Graf 31: Kvartalne vrijednosti uvoza, izvoza i trgovinskog deficita u BiH 

 

Izvor: BHAS 

Proteklu godinu obilježilo je i stupanje na snagu obnovljenog CEFTA sporazuma za članice zapadnog 
Balkana. CEFTA je potpisana u septembru 2007, a ratifikovana krajem novembra u parlamentu BiH.  
Ugovorom CEFTA predviñeno je stvaranje Zone slobodne trgovine u J-I Evropi do 31.12.2010. što 
podrazumijeva ukidanje carina i trgovinskih barijera i potpunu liberalizaciju tržišta. U CEFTA zonu 
slobodne trgovine ušle su: Albanija, BiH, Crna Gora, Hrvatska, Makedonija, Moldavija, Srbija i UNMIK. 

Potrebno je još napomenuti da očekivane izmjene i dopune Zakona o carinskoj tarifi BiH nisu usvojene, s 
tim da se to očekuje u parlamentu BiH do kraja marta 2008.  

Spoljnotrgovinska razmjena po robama 

Kao i prethodnih godina, i u 2007. BiH je zadržala istu strukturu razmjene. Pet glavnih kategorija uvoza 
čini 62% ukupnog uvoza, dok je izvoz nešto više koncentrisan i čini 66% ukupne vrijednosti izvoza u 
2007.   

Deficit je produbljen kod svih glavnih kategorija proizvoda sa kojima trgujemo. Najznačajniji rast deficita 
je zabilježen u slučaju kapitalnih proizvoda - opreme, mašina i aparata, a zatim i kod baznih metala koji 
su u 2006. čak imali suficit od 202 miiona KM a u 2007. deficit od 51,4 miliona KM. 

Graf 32: Najveći deficit u 2007. po kategorijama proizvoda 

 

Izvor: CBBH 

Najviše su se uvozile mašine i oprema (17%) uz značajan godišnji porast od 29%. Interesantno je 
spomenuti da je najveći pad u 2006. upravo zabilježen u ovoj kategoriji, jer su nabavke opreme, kao što 
smo i napomenuli zbog uvoñenja PDV-a, pomjerene na K4 2005. Ovaj rast od 29% možemo objasniti  
uravnoteženjem trenda koji je bio „iskrivljen“ u 2006.  

Sa druge strane, izvoz iz iste kategorije je činio 13% ukupnog izvoza u 2007, što ga je poslije baznih 
metala svrstalo na drugo mjesto po visini izvoza. Porast izvoza od 19% se može pripisati izvoznicima 
kompanijama kao što su: „Volksvagen“ Sarajevo,“ TMD“ Gradačac,“ Jelšingrad“ Prijedor i dr. 

Na drugom mjestu u uvozu su proizvodi mineralnog porijekla sa 15% učešća u ukupnom uvozu i 10% 
rasta u odnosu na 2006. U okviru ove kategorije najviše se uvozila nafta (gdje je zabilježeno povećanje 
cijena u poslednjem kvartalu), i električna energija za potrebe „HZHB“ elektroprivrede iz Mostara. (Nafta 
i el.energija su ostvarile uvoz od cca 2 milijarde KM.)  

Obzirom da izvoz iste kategorije čini 11% ukupnog izvoza (ili 658 miliona KM) to ga svrstava na treće 
mjesto u BH. izvozu u 2007. Za razliku od uvoza gdje  preovladavaju nafta i gorivo, na strani izvoza 
najveća je stavka električne energije koja je zabilježila godišnji rast od 12%. Ovdje je u stvari najviše 
ostvaren cjenovni efekat rasta izvoza, jer su proizvedene količine čak opale uslijed suše. 

Graf 33: Najveće kategorija uvoza BiH  

 

Izvor: Centralna banka BiH 

Ubrzan rast uvoza (32 proc. poena) je izražen u kategoriji baznih metala koji se najvećim dijelom koriste 
za dalju preradu i izvoz.  Uvoz aluminijuma je porastao za 52%, a željeza i čelika za 48%41. Sa druge 
strane, izvoz proizvoda od željeza i čelika je rastao po istoj stopi kao i uvoz sirovina istih, i čak poboljšao 
pokrivenost uvoza izvozom na 114%, dok je aluminijum nešto oslabio svoju pokrivenost i sveo je na 
nepunih 300%, dok je u prethodnoj godini bilježio blizu 400%.  

Uvoz prehrambenih prerañevina u 2007. godini je iznosio blizu 1,3 milijarde KM te se u odnosu na 2006. 
povećao za 10%. Potrebno je napomenuti da su cijene hrane kako u Evropi tako i šire zabilježile značajan 
porast. U okviru ove kategorije, najviše se uvoze pića i alkohol, duhan, i proizvodi od šećera. U ukupnom 
uvozu prehrambene prerañevine učestvuju sa 9 %.  

Uvoz proizvoda hemijske industrije u 2007. godini povećan za 17% a iznosio je 1,24 milijarde KM sa 
ostvarenim učešćem u ukupnom uvozu od 9%. Najveći dio ove grupe (26%) čine farmaceutski proizvodi. 
Značajno je napomenuti i to da je još jedan BH. suficit u okviru ove grupe - anorganska hemija, doveden 
na granicu pokrivenosti (102%), koja je u 2006. iznosila 136%, zbog smanjenja izvoza za 17%. Proizvode 
anorganske hemije je izvozila fabrika glinice „BIRAČ“ iz Zvornika koja u poslednje vrijeme ima 
probleme vezane za snižavanje svjetskih cijena ove kategorije i konkurenciju iz Kine.  

Grafikon,34,: Izvoz BIH po kategorijama  

 

Izvor: Centralna banka BiH 

                                                           
41 Cijena aluminijuma na svjetskom tržištu se smanjila, dok su cijene željeza zabilježile rast. 

Na trećem mjestu kod izvoza našla se kategorija drvo i proizvodi od drveta a koji je u 2007. godini 
iznosio 527,4 miliona KM (9% ukupnog izvoza). Procenat rasta izvoza u 2007. godini iznosio je 14%. 
Drvna industrija tradicionalno ostvaruje pozitivan trgovinski bilans, a u 2007. izvoz je čak 3 puta veći od 
uvoza.  

Izvoz obuće i dijelova obuće u 2007. godini je iznosio 349,5 miliona KM, što čini 6 % ukupnog izvoza. 
Značajan je i rast ove kategorije od 17% koji je u skladu sa povećanjem proizvodnje u 2007. Sufucit je 
povećan na 128 miliona KM.  

Spoljnotrgovinska razmjena po zemljama 

Najveći obim spoljnotrgovinske razmjene se i u 2007. odvijao sa zemljama članicama Evropske Unije 
(51%). Druga važna grupacija zemalja sa kojom se trgovalo su bile zemlje potpisnice sporazuma o 
slobodnoj trgovini (SST) 34%.  U odnosu na prethodne godine možemo zaključiti da se učešće zemalja 
EU u ukupnoj razmjeni smanjilo na račun zemalja SST kao i ostalih zemalja.  

Učešće zemalja SST u deficitu je povećano sa 29% u 2006. na 36% u 2007., dok su zemlje EU sa 47% u 
2006. smanjile učešće na 41% u 2007. 

Graf 35: Učešće zemalja u Bh. deficitu (2007.god.) 

 

Izvor: BHAS 

Posmatrajući pojedinačno zemlje ovih grupacija, najveće trgovanje (18%) kao i najveće učešće u deficitu 
(17%) zabilježeno je u slučaju BH. razmjene sa Hrvatskom. Godišnje povećanje deficita sa Hrvatskom 
iznosilo je zabrinjavajućih 44%. Drugo najveće učešće u deficitu 12% (ili blizu 1 milijarde KM) 
registrovano je sa Njemačkom (34% povećanje), dok su Turska, Srbija, Italija, Rusija i Mañarska. 
sačinjavale još 30% ukupnog BH. deficita. Znači, da prvih 5 zemalja sa kojima imamo najveće deficite 
sačinjava 53% deficita BiH u 2007. 

Ipak, najveće povećanje deficita (61%) na skoro pola milijarde KM zabilježeno je u slučaju BH. trgovine 
sa Italijom.  

Posmatrajući samo uvoz po grupama zemalja od 2004-2007. vidimo da se najveći uvoz tradicionalno 
ustvaruje iz EU, ali sa tendencijom smanjenja od 2005. u korist zemalja SST, ali i ostalih. To se može 
povezati sa mogućnošću bescarinskog uvoza iz zemalja potpisnica SST, pa je ostvaren efekat skretanja 
trgovine prema ovim zemljama. 

Najznačajnije povećanje uvoza u 2007. je bilo iz Hrvatske (28%), koja je tradicionalno prvi 
spoljnotrgovinski partner BiH. Ostala bitna povećanja su bila iz Njemačke (24%) koja je na drugom 
mjestu po uvozu  i Italije (22%) koja je na IV. mjestu BH. uvoza u 2007. 

Graf 36: Učešće pojedinih grupacija zemalja u Bh. uvozu (2004-

2007)  

Izvor: BHAS 

Izvoz je malo više geografski koncentrisan prema zemljama Evropske Unije (57%) sa laganim padom 
udjela i to u korist širenja tržišta prema trećim zemljama. Zemlje potpisnice ugovora o slobodnoj trgovini 
(SST) kao i prethodne godine, učestvuju sa 33% u ukupnom izvozu BiH. Veći izvoz u zemlje EU se 
ostvaruje i zbog mogućnosti bescarinskog izvoza za većinu roba na teritoriju EU usljed trgovinskog 
preferencijala koji nam je EU odobrila još 1997.   

Graf 37: Učešće pojedinih grupacija zemalja u Bh. izvozu (2004-2007) 

 

Izvor: BHAS 

Rastu izvoza prema zemljama SST od 14% najviše je doprinio rast izvoza prema Srbiji i Crnoj Gori 
(25%), kao i prema Hrvatskoj (14%), dok  je u slučaju zemalja EU najznačajnije povećanje izvoza 
zabilježeno kod Austrije i Njemačke (18% i 14%). 

Od ostalih značajnijih zemalja koje se pojavljuju u BH. statistikama o spoljnoj trgovini sve više se izdvaja 
Mañarska sa ukupnim trgovanjem od blizu 700 miliona KM i porastom izvoza od 33% a uvoza 21%. 
Takoñe i Francuska se sa svojih 380 miliona KM razmjene sve više izdvaja kao važan partner BiH (uvoz 
raste brže od izvoza što je dovelo do povećanja deficita na 200 miliona KM).  

Interesantan je primjer Bugarske i Rumunije koje su, od kada su postale članicama EU, smanjile svoje 
učešće na BH. tržištu. Uvoz iz Bugarske se smanjio za 84%, a Rumunije za 66%, dok se izvoz prema 
Bugarskoj povećao za 31% (time umanjujući deficit, tj. praveći suficit od 12,6 miliona KM) a prema 
Rumuniji čak smanjio za 16%. Ovdje je očigledan efekat skretanja trgovine od zemalja (uvoza) od 
zemalja koje su iz slobodne trgovinske zone prešle u EU.  

Ostvrt na stanje vanjskog sektora u regiji J-I Evrope 

Kada posmatramo širu regiju Jugoistočne Evrope, (tj.zemlje u regionu) prema učešću deficita na tekućem 
računu u BDP-u, možemo primjetiti da su u svim slučajevima za koje su dotupni podaci deficiti porasli u 
odnosu na 2006. Najveći deficit tekućeg računa u BDP-u se očituje kod Bugarske, a najniži kod 
Makedonije. Vidimo takoñe da se naša zemlja prema spomenutom pokazatelju nalazi na trećem mjestu, 
iza Bugarske, i Srbije, a ispred Rumunije.  

Graf 38: Deficiti tekućih računa kao procenat od BDP-a  u 2007 za zemlje u regiji 

 

Izvor: Centralne banke i Agencije za statistiku posmatranih zemalja u regiji 

U skladu sa prethodnom konstatacijom (da su deficiti na tekućem računu porasli) možemo zaključiti da su 
uzrok toga bili povećani deficiti na računu roba jer su zabilježena i značajna derogiranja koeficijenta 
pokrivenosti uvoza izvozom u svim posmatranim zemljama (veće stope rasta uvoza u odnosu na izvoz). U 
odnosu na ostale zemlje bivše Jugoslovije, Slovenija (iako u deficitu) bilježi bolje rezultate u pogledu 
pokrivenosti uvoza izvozom. BiH ima najlošiju pokrivenost koja se nakon poboljšanja u 2006. značajno 
pogoršala u 2007.  

Graf 39: Poreñenje stepena pokrivenosti uvoza izvozom zemalja u regiji (2004-2007) 

 

Izvor: Centralne banke i agencije za statistiku posmatranih zemalja 

Najveće stope rasta razmjene (uvoza i izvoza) zabilježene su kod Makedonije (40% i 39% respektivno), 
dok je najmanju promjenu u odnosu na prethodnu godinu imala Hrvatska (9 i 10%).  

Graf 40: Poreñenje stopa rasta uvoza i izvoza u zemljama regiona (2007) 

 

Izvor: Centralne banke i agencije za statistiku posmatranih zemalja 

 

DIREKTNA STRANA ULAGANJA  

Registrovani neto priliv direktnih stranih ulaganja u Bosnii Hercegovini u 2007. godini iznosio je 
rekordnih 2,39 milijardi KM42, a bruto priliv DSU u ovom periodu je bio 2,46 milijarde KM. Treba 
napomenuti i to da su DSU u 2007. godine premašile ukupan iznos u do sada rekordnoj 2004. kada je 
zabilježen priliv od  1,2 milijarde DSU. 

Ukupna strana ulaganja u 2007. godine čine 37% ukupnih stranih ulaganja registrovanih od maja 1994. do 
31.12.2007. godine.  

Graf 41: Priliv DSU u BiH u milionima KM 

 

Izvor: Ministarstvo vanjske trgovine i  ekonomskih odnosa 

Zanimljivo je da je samo jedna zemlja - Srbija imala učešće od 54% u ukupnim ulaganjima u 
2007., a zajedno sa Rusijom čini 75% ulaganja u BiH u posmatranoj godini.  

                                                           
42 Uzima u obzir odliv stranog kapitala kao rezultat povlačenja stranih ulaganja ili transfera kapitala bosanskohercegovačkim 
poslovnim subjektima i smanjenja kapitala usljed pokrića gubitaka 

Graf 42:  Zemlje najznačajniji izvori DSU u 2007.43 godini 

 

Izvor: Ministarstvo vanjske trgovine i  ekonomskih odnosa 

U 2007.godini posebno se ističu ulaganja u društva44: 

- "Telekomunikacije Republike Srpske" a.d Banja Luka 1,26 milijardi KM-prodaja državnog 
kapitala (Srbija); 

- „Rafinerija nafte“ a.d. Bosanski Brod 328,9 miliona KM i „Rafinerija Ulja“ Modriča a.d. Modriča 
153, 9 miliona KM- prodaja državnog kapitala (Rusija); 

- “Fabrika cementa Lukavac“ d.o.o. Lukavac 116.6 miliona KM (Austrija); 
- Hrvatske telekomunikacije d.o.o. Mostar 67,4 miliona KM-dokapitalizacija (Hrvatska); 
- Energopetrol d.d. Sarajevo 46,0 miliona KM-dokapitalizacija prodajom državnog kapitala (po 

23,0 miliona KM Hrvatska i Mañarska); 
- Akcionarsko društvo Banjalučka pivara 43,2 miliona KM-prodaja državnog kapitala i 

dokapitalizacija (Kajmanski otoci), 
- BBI Leasing & Real Estate d.o.o. za leasing i nekretnine Sarajevo 39,8 miliona KM-osnivanje 

(Saud. Arabija 21,5 miliona KM i UAE 18,4 miliona KM), 
- Jajce Alloy Wheels d.o.o. Jajce 31,7 miliona KM-prodaja kapitala (Luksemburg), 
- „Studen Agrana“ Rafinerija Šećera d.o.o. Brčko, 24 miliona KM – dokapitalizacija (Austrija); 
- Coca Cola HBC B-H d.o.o. Sarajevo 21,2 miliona KM-povećanje kapitala (Holandija), 
- IEFK Banka A.D. Banja Luka 20,0 miliona KM-osnivanje (Rusija), 
- AD "Volksbank" Banja Luka-kupovina dioničkog kapitala (Austrija), 
- „Petrol“ a.d. 15,2 miliona KM Banja Luka -osnivanje (Rusija) 
- "Jelšingrad" Fabrika mašina i dizalica a.d. Prnjavor 13,4 miliona KM-prodaja državnog kapitala i 

dokapitalizacija (Hrvatska), i 
- "Cimos TDM Casting" d.o.o. lijevanje i obrada odlivaka Zenica 11,5 miliona KM-osnivanje 

(Slovenija). 

Takoñe treba napomenuti da je i u 2007. kod odreñenih zemalja i jednog broja društava evidentno  
smanjenje kapitala, bilo uslijed statusnih promijena (usklañivanja) – brisanja, prodaje ili prenosa 
sjelokupnog ili dijela kapitala stranih osnivača iz druge zemlje ili ustupanja domaćim osnivačima, kao i 
pokriću gubitaka iz ranijih godina i obezbjeñenja rezervi a u skladu sa Ugovorima i drugim aktima 
Društava.  

                                                           
43 Bruto priliv – više od 100.000 KM 
44 Ulaganja veća od 10 miliona KM. 

Promjene u kapitalu su najznačajnije kod društva „Jajce Alloy Wheels“ d.o.o. Jajce gdje su osnivači iz 
Holandije i Njemačke prodali svoj kapital novom osnivaču iz Luksemburga. Zatim i u preduzećima 
„Arcelor Mittal Zenica“, „Marbo“ Laktaši, „Nokia Siemens Network“ Banja Luka zemlje, osnivači su 
prodavale svoj kapital novim investitorima (osnivačima).  
Od ukupnog registrovanog kapitala u 2007. godini 1/3 se odnosi na ulaganja u osnivanje novih društava – 
kompanija, a 2/3 na dokapitalizacije ranije osnovanih preduzeća.  

Graf 43: FDI ulaganja po sektorima u 2007. god. 

 

Izvor: Ministarstvo vanjske trgovine i  ekonomskih odnosa 

Ulaganje „Telekoma Srbije“ uticalo je na sektorsku distribuciju direktnih stranih ulaganja u BiH u 2007. 
godini. Tako je sektor saobraćaj i telekomunikacije primio najveći iznos DSU (vidi grafikon) i zauzima 
vodeću poziciju u odnosu na ostale sektore. Na drugom mjestu je proizvodnja koja je tradicionalno do 
2007. imala najveće učešće. 

Stanje FDI u zemljama u regiji 
Kada posmatramo nominalne iznose direktnih stranih ulaganja u zemljama u regiji možemo zaključiti da 
su zemlje koje su nedavno ušle u EU Rumunija i Bugarska ipak najprivlačnije stranim investitorima. 
Ostale interesantne destinacije su bile:  u 2006. – Srbija, a  u 2007. Hrvatska.45  
Ako posmatramo priliv FDI u procentu od BDP-a možemo vidjeti da je najveći udio u 2007. Imala 
Bugarska, a zatim i BiH. U 2006. Vodeća je bila Srbija, a za njom opet Bugarska koja i po glavi 
stanovnika ima naveći priliv FDI.  

Graf 44: Stanje FDI u zemljama u regiji 

 

Izvor: Centralne banke posmatranih zemalja 

                                                           
45 Podaci za Crnu Goru nisu bili dostupni 


